
Xornadas Técnicas 
sobre a Cultura do Viño

VII Cata Concurso 
dos Viños Rías Baixas 
- Albariño da Ribeira 
do Ulla

Ruta mototurística 
e de coches antigos 
polos viñedos da 
Ribeira do Ulla

Harmonía: viño, 
tapas e música
Programación da XLIII 
Exaltación do Viño 
da Ulla



XLIIIEXALTACIÓNDOVIÑODAULLA Abril 2025 - 2

A Festa do Viño na prensa...

ALFONSO RUEDA VALEN-
ZUELA, PRESIDENTE DA 
XUNTA DE GALICIA

Non hai plan mellor
Un ano máis -e xa van uns 

cantos-, a parroquia de San Mi-
guel de Sarandón volverá vestir 
as mellores galas para render a 
homenaxe que merece ao excep-
cional viño da Ulla. Unha cita 
que xa está marcada por méritos 
propios en todos os calendarios 
galegos e que atrae por igual a 
veciños e a visitantes de fóra.

Non cabe dúbida de que o 
viño da subzona da Ulla xoga 
un papel relevantísimo na so-
ciedade e economía dos conce-

llos que o cultivan. Un produto 
de demostrada calidade, que 
cada ano vai sumando novos re-
coñecementos: todos, por certo, 
máis que merecidos. Por iso, é 
tan importante e tan de agrade-
cer o traballo que fai a asocia-
ción de festexos á hora de orga-
nizar esta cita, na que exaltamos 
e celebramos o mellor da nosa 
Galicia Calidade.

Na nosa terra temos a sorte 
de contar cunha gran diversi-
dade de produtos que teñen 
sona dentro e fóra das nosas 
fronteiras. É, sen dúbida, unha 
das nosas grandes riquezas e, 
dentro dela, o sector vitiviní-

cola ten un peso especialmente 
relevante. Ao fin e ao cabo, o 
noso viño é coñecido e recoñe-
cido en España e a nivel inter-
nacional pola súa excelente ca-
lidade e características. Tanto é 
así que xa é moito máis que un 
produto: é un atractivo turísti-
co en si mesmo.

Por iso, desde a Xunta so-
mos moi conscientes de que hai 
que apoiar e fomentar un sector 
que tanta riqueza trae a Gali-
cia. Para facelo, temos posto en 
marcha un amplo abano de me-
didas para impulsar a competi-
tividade, a promoción ou a co-
mercialización dos nosos viños; 
e tamén, por suposto, o turismo 
enogastronómico. 

O certo é que, grazas a todas 
estas iniciativas, temos avanza-
do moito estes anos, pero aínda 
imos facer moito máis para se-
guir construíndo entre todos un 
sector vitivinícola forte e compe-
titivo. Temos por diante un ca-
miño ilusionante: un camiño que 
vos invito a percorrer xuntos e, a 
poder ser, cunha copa de viño da 
Ulla na man. Non se me ocorre 
plan mellor.

Saúda do Presidente da Xunta, Alfonso Rueda, para o xornal 
conmemorativo da XLIII Edición da Exaltación do Viño da Ulla

Recuncho da memoria
42 anos de historia...

CARLOS MARTINEZ CARRI-
LLO, ALCALDE DO CONCE-
LLO DE VEDRA

Cada nova edición da Festa 
do Viño suma novas experien-
cias, busca novos retos e deixa 
novos recordos, que fan que sexa 
moi difícil atopar qué dicir sobre 
esta cita marcada na memoria de 
Vedra no calendario.

Son xa corenta e tres as edi-
cións de historia nas que son 
moitos os elementos que foron 
aparecendo para envolver e po-
ñer en valor esta exaltación do 
viño da Ulla: a música, @s pre-
goeir@s, a tradición, a artesanía, 
@s amig@s da bota, a cultura, as 

mostras turísticas, … Pero sen 
dúbida se temos que facer refe-
rencia a unha é a consolidación 
da Subzona Ribeira do Ulla den-
tro da Denominación de Orixe, 
coa presencia e a esencia dos 
seus oito concellos entre os que 
por suposto nos atopamos: Bo-
queixón, A Estrada, Padrón, Si-
lleda, Teo, Touro, Vila de Cruces 
e Vedra, dándolle sentido a todo 
o demais.

Sería impensable imaxinar 
ao inicio desta aventura que un 
elemento tan común e presen-
te no noso día a día, como é o 
viño, se convertise actualmente 
nun sinal de identidade, nunha 

forma de vida en moitos casos 
e nunha marca recoñecible para 
a nosa contorna. As xornadas 
técnicas sobre a cultura do viño 
que a preceden, a presencia do 
resto de municipios da subzona, 
a programación cultural e musi-
cal que conforman a súa progra-
mación,… son tantos os motivos 
polos que esta festa é referente 
que non debemos esquecernos 
da importancia  e relevancia de 
cada un deles.

Por suposto non estaríamos 
falando de todo esto se non 
existira o apoio das institucións 
(Xunta de Galicia, Deputación 
da Coruña, D.O Rías Baixas, 

Concellos da Subzona Ribeira 
do Ulla, GDR, entidades priva-
das patrocinadoras, Concello de 
Vedra, etc,…) e por suposto sen 
o traballo da Comisión de Feste-
xos Organizadora da Exaltación 
do Viño da Ulla, que cada ano se 
esforza para desinteresadamen-
te traballar sen descanso por se-
guir sumando a esta celebración.

A min cómo veciño só me 
saen palabras de eloxio para a 
organización e para todos os 
elementos que engranan e fan 
posible esta cita e como alcalde 
aínda máis!

Parabéns veciñas e veciños 
de San Miguel e de todo o Val do 
Ulla!!

...Vémonos na Festa do Viño!!

Saúda do Alcalde de Vedra, Carlos Martínez, con motivo da 
XLIII Edición da Exaltación do Viño da Ulla

VALENTÍN GONZÁLEZ FOR-
MOSO, PRESIDENTE DA DE-
PUTACIÓN DA CORUÑA

Como presidente da Deputa-
ción da Coruña, é para min unha 
honra dirixirme a todas as per-
soas participantes e asistentes á 
XLIII Exaltación do Viño da Ulla, 
unha celebración na que o peso 
da tradición e a excelencia na 
calidade danse a man para po-

ñer de manifesto a súa orgullosa 
produción vitivinícola.

A Ribeira do Ulla leva séculos 
entregada á elaboración de viños 
cun carácter propio e unhas ca-
racterísticas recoñecidas non só 
na súa contorna, senón alén das 
nosas fronteiras. Froito do ex-
cepcional traballo de viticultores 
e adegueiros, o coñecemento e o 
cariño para cultivar un produto 

de excelencia foron transmitidos 
de xeración en xeración. 

Fixérono, ademais, cunha 
mestura de innovación e sus-
tentabilidade que permite a esta 
subzona  non só estar á altura 
do prestixio que supón levar o 
apelido Rías Baixas no mundo 
dos viños, senón que contribúe 
a engrandecer a Denominación 
de Orixe.

A viticultura é non só un 
sector que contribúe a construír 
unha identidade característica e 
a engrandecer o noso patrimo-
nio cultural, senón que segue 
exercendo unha vital aportación 
na promoción económica do te-
rritorio. E nestes tempos de ten-
dencia á centralización económi-
ca nas urbes, contar con focos de 
desenvolvemento vencellados á 
agricultura e que dinamicen o 
noso rural só pode ser unha ex-
celente noticia.

A Exaltación do Viño da Ulla 
non é o só unha cita obrigada 
no calendario de calquera per-
soa amante do viño, senón un 
evento que nos permite seguir 
lembrando as nosas raíces, Á 
vez, supón un escaparate excep-

cional da nosa cultura, ademais 
de fomentar un turismo susten-
table e de calidade, amparado 
na calidade dos produtos que 
podemos ofertar. 

Por todo iso, quero felicitar 
de xeito persoal á Asociación de 
Festexos Populares San Miguel 
de Sarandón pola organización 
desta Festa do Viño. A posta en 
marcha do seu interesante pro-
grama require unha dedicación 
e esforzo loxístico intenso, pero 
estou convencido de que o resul-
tado sempre paga a pena. Grazas 
ao voso traballo e ao de todas as 
persoas, empresas e institucións 

colaboradoras, o Viño da Ulla se-
gue gañando prestixio e a nosa 
provincia visibilidade.

Na Deputación da Coruña 
somos conscientes do enorme 
valor que ten contar con feste-
xos que colocan no centro un 
importante elemento vertebra-
dor do noso ADN e que mestura 
o peso da historia e a tradición 
vitivinícola coa modernidade e 
a excelencia.

Anímovos a todos e todas a 
gozar desta festa, a brindar polos 
nosos viños e a seguir amosando 
o noso orgullo polo patrimonio 
vitivinícola propio.

Saúda do Presidente da Deputación da Coruña, Valentín 
González, pola XLIII Edición da Exaltación do Viño da Ulla

MARÍA JOSÉ GÓMEZ RODRÍ-
GUEZ, CONSELLEIRA DO ME-
DIO RURAL DA XUNTA DE 
GALICIA

O viño é unha compoñente 
fundamental do rural galego, a 
todos os niveis. Desde o punto 
de vista económico, representa 
un sector xerador de riqueza e 
emprego de gran importancia, 
especialmente nas comarcas 
produtoras. 

No ámbito social, ten tamén 
unha indubidable incidencia, xa 
que o viño é un elemento básico 
da despensa galega de calidade 
diferenciada e forma parte inse-
parable de moitas celebracións ao 
longo de todo o noso territorio. 

Pero ademais, este subsector 
agrario ten tamén derivadas no 
terreo da cultura, o turismo, a 
paisaxe ou o patrimonio. 

Por iso, porque somos cons-

cientes de todas estas vertentes, 
na Xunta deseñamos e estamos 
aplicando unha estratexia inte-
gral de impulso ao mundo do 
viño. É a Estratexia de dinamiza-
ción económica, territorial e tu-
rística das comarcas vitivinícolas 
galegas, que se centra especial-
mente en aspectos como a pro-
dución, a industria, os mercados 
ou a cooperación. 

Neste caso falamos do viño 
vinculado a unha festa de gran 
tradición na bisbarra da Ulla e 
que se proxecta máis alá dela. 
Son xa 43 edicións dun evento 
de referencia para os amantes 
do viño. Cómpre, pois, felicitar 
os viticultores e adegueiros da 
zona e, en xeral, de toda Galicia, 
e desexar que esta celebración 
sexa, de novo, todo un éxito e 
que acade moitas máis edicións. 

Compráceme, polo tanto, 
saudar a todas aquelas persoas 
-veciños da Ulla ou visitantes- 
que desexen achegarse a San Mi-
guel de Sarandón, no cancelo de 
Yedra, e desfrutar un ano máis 
desta Festa do Viño. lso si, sem-
pre coa debida moderación. 

Parabéns e boa festa!

Saúda da conselleira do Medio Rural, Maria José Gómez 
Rodríguez, para a XLIII Exaltación do Viño da Ulla

Actuación do grupo de danza urbana “Lil-Kids” no ano 2024.

Actuación de música e baile tradicional.

Vista da Mostra dos Viños da Ribeira do Ulla.

JOSÉ LÓPEZ CAMPOS, CON-
SELLEIRO DE CULTURA, LIN-
GUA E XUVENTUDE DA XUN-
TA DE GALICIA

A comarca da Ulla acolle un 
abraiante patrimonio cultural, 
natural e etnográfico ben coñe-
cido e desfrutado por nós e a 
súa veciñanza, pero tamén cada 
vez máis difundido e merecida-
mente recoñecido fóra da zona. 
E isto é grazas, en moi boa me-
dida, á Festa do Viño de San Mi-
guel de Sarandón.

Organizadores e veciños, 
aínda que na práctica custa 
atopar algunha diferenza, con-
vertéstesvos coa vosa total im-
plicación nesta celebración en 

incondicionais defensores da 
calidade deste caldo, ata conse-
guir a súa incorporación á Deno-
minación de Orixe Rías Baixas. A 
maiores, tamén vos erixistes con 
dereito propio nos mellores em-
baixadores desta zona, que ate-
soura cuantiosos e valiosos bens 
naturais e patrimoniais, a cuxa 
descuberta moita xente se ten 
achegado a través deste festexo.

Ao longo dos 43 anos de 
existencia, esta festa e o seu viño 
teñen o mérito de ter consegui-
do irmandar, sen ningún tipo 
de rivalidade, oito concellos de 
dúas provincias: A Coruña e 
Pontevedra. Deste xeito,  Vedra, 
Teo, Boqueixón, Touro, Padrón, 

A Estrada, Vila de Cruces e Si-
lleda poden presumir de posuír 
no seu territorio —ademais das 
vides deste excelente caldo— 
impresionantes e numerosos pa-
zos, entre os que se atopan o de 
Andeade, Rosende, Santa Cruz 
de Ribadulla, Vista Alegre, o 
dos Galegos ou o de Faramellos, 
entre outros moitos, ao que se 
lle engaden relevantes vestixios 
da cultura castrexa nestas terras 
como os castros de San Miguel, 
Loureda ou a área arqueolóxica 
do Peto.

Todos estes  bens  son memo-
ria viva da historia de Galicia, 
que desde Cultura nos ocupa-
mos e preocupamos de preser-
var e coidar para que sigan con-
tando a nosa historia, como vós, 
organización e veciñanza da 
Festa do Viño de San Miguel de 
Sarandón, vos preocupades e 
ocupades de preservar e coidar 
este festexo con tanto agarimo, 
admiración,  respecto e sobre 
todo, orgullo.

Son valores que compartimos 
os que nos criamos e vivimos na 
comarca do Ulla e que espalla-
mos entre todas as persoas que 

fomos sumando ao longo destas 
máis de catro décadas a esta ce-
lebración, á que adobiamos e en-
riquecemos sempre con contos, 
risos, bailes e música, prezados 
bens inmateriais transmitidos 
de xeración a xeración. Precisa-
mente, todas elas, as veteranas e 

as máis novas, xúntanse este día 
de festa compartindo cultura e 
comunidade e sobre todo, vida. 
Celebrémola, celebrádea, como 
celebramos o bo viño de San Mi-
guel  de Sarandón. Longa vida a 
el, a esta festa e a toda a veciñan-
za e participantes!

Saúda do conselleiro de Cultura, José López Campos, para a 
XLIII Edición da Exaltación do Viño da Ulla

ISIDORO SERANTES, PRESI-
DENTE DO CONSELLO RE-
GULADOR DA DENOMINA-
CIÓN DE ORIXE RÍAS BAIXAS

Este ano cómprese un cuar-
to de século desde que as terras 
bañadas polo río Ulla se incor-
poraron á familia da Denomina-
ción de Orixe Rías Baixas. Vinte 
e cinco anos nos que esta subzo-
na, chea de historia e tradición, 
experimentou un crecemento 
constante que a converteu nun-
ha das grandes apostas deste 
sector vitivinícola galego. 

Desde a primeira vendima 
ni ano 2000, a Ribeira do Ulla 
non so aumentou o seu número 
de viticultores, senón tamén as 
hectáreas destinadas ao cultivo 
da vide. Unha evolución que 
evidencia a expansión desta sub-
zona dentro da D.O. Rías Baixas 
e o seu prometedor futuro. 

Ademais de polos seus vi-
ños, esta subzona é recoñecida 
pola Festa de Exaltación do Viño 
da Ulla, un evento que este año 
celebrará a súa 43ª edición. Cada 
ano, o terceiro domingo de abril 
inaugúrase o almanaque das Fes-
tas do Viño Rías Baixas nunha 

xornada na que os produtores da 
zona permiten degustar os seus 
viños acompañados de petiscos 
elaborados cos mellores produ-
tos galegos, música en directo e 
charlas técnicas nas que colabora 
este Consello Regulador sobre a 
cultura do viño neste territorio, 
dirixidas tanto aos profesionais 
do sector como ao público xeral. 
A esta degustación popular en-
gádese, por sétimo año consecu-

tivo, a Cata-Concurso dos Viños 
Rías Baixas Albariño Ribeira do 
Ulla, un evento que cada edición 
atrae a máis adegueiros. 

Porén, a Ribeira do Ulla ofrece 
moito máis e agocha algúns dos 
enclaves máis fermosos de Gali-
cia. Esta subzona conta cun gran 
patrimonio histórico e cultural 
entre o que destaca, por exemplo, 
o municipio coruñés de Vedra, 
onde o Coto de Ximonde ou os 

pazos de Santa Cruz e Guimaráns 
son paradas obrigadas. Ademais, 
as súas paraxes naturais son o lu-
gar perfecto para desconectar e 
perderse entre frondosos bosques 
bañados polo río Ulla. Outro em-
prazamento destacado desta sub-
zona é o Pico Sacro, monte desde 
onde é posible obter unha pano-
rámica espectacular de Santiago 
de Compostela e a súa comarca, 
onde destacan produtos como o 

cocido ou a filloa, que se deixan 
querer polos viños Rías Baixas da 
Ribeira do Ulla.

O patrimonio e a cultura fún-
dense coa tradición e a gastro-
nomía de forma perfecta nesta 
terra de viño Rías Baixas e na-
tureza na que o tempo se detén. 
Un enclave único para desfrutar 
tamén dunha experiencia enotu-
rística inesquecible coa Ruta do 
Viño Rías Baixas.

Ribeira do Ulla, 25 anos marcando a diferencia na
D.O. Rías Baixas

AXENCIA DE TURISMO DE 
GALICIA

Son moitas as calidades que 
distinguen á nosa terra, moitas 
as razóns que a fan idónea para 
vivir nela ou para visitar. En Ga-
licia, a beleza das paisaxes e o 
carácter das súas xentes únense 
cunha serie de factores que non 
fan senón enriquecer o noso te-
rritorio. Entre eles está a eno-
loxía, da que temos boa mostra 
na Exaltación do Viño da Ulla. 

A nosa cultura enogastro-
nómica ten no viño un dos seus 
grandes expoñentes. As cinco 
denominacións de orixe da co-
munidade —O Ribeiro, Ribeira 
Sacra, Valdeorras, Monterrei e 
Rías Baixas— acreditan a exce-
lencia da oferta de caldos gale-
gos. Coa Exaltación do Viño da 
Ulla ponse o foco no produto da 
subzona Ribeira do Ulla, a últi-
ma en unirse, no ano 2000, ás do 
Condado do Tea, O Rosal, Sou-
tomaior e Val do Salnés na D. O. 
Rías Baixas.

Pero a súa excelencia vén 
xa de anos atrás, como demos-
tra esta festividade, que este 
2025 celebra a súa XLIII edi-

ción como un evento máis que 
consolidado no panorama de 
celebracións dedicadas ao viño 
ou á gastronomía. O seu progra-
ma de actividades dá boa mos-
tra da vontade de ir máis aló 
dunha festividade arredor dun 
produto. As ‘Xornadas técnicas 
sobre a cultura do viño’ que se 
organizan nos días previos aos 
días grandes serven para dar a 
coñecer en profundidade a ofer-
ta dos oitos concellos que com-
poñen a subzona, que atravesa 
as provincias de Pontevedra e 
A Coruña. Co concurso-cata e 
a mostra de viños, este coñece-
mento achégase á poboación en 
xeral nunha contorna máis dis-
tendida, no que as adegas poden 
dar a coñecer de primeira man o 
seu produto. Ao tempo, o xornal 
conmemorativo facilita tanto o 
dar voz ao evento como que este 
legado permaneza.

Porque a importancia da 
Exaltación do Viño da Ulla non 
se limita a este poñer en valor o 
produto dunha zona, un obxec-
tivo de por si xa encomiable. A 
celebración serve para recoñecer 
un modo de vida e unha paisaxe 

ligadas á esencia de Galicia. A 
cultura enogastronómica ten fon-
da relevancia na configuración 
da idiosincrasia galega, e desde 
Turismo de Galicia temos con-
ciencia plena da súa importancia. 

Por iso, no noso obxectivo 
de consolidar Galicia como un 
destino auténtico e diferencia-

do, a enoloxía e a gastronomía 
considéranse recursos estra-
téxicos. Máis aínda cando están 
vencelladas a celebracións po-
pulares, un vehículo ideal para 
difundir as bondades da nosa 
terra. Desde este departamento 
queremos favorecer un turismo 
sostible, respectuoso coa nosa 

poboación e que continúe a súa 
consolidación como piar clave 
da nosa economía. É grazas a 
eventos coma esta Exaltación 
do Viño da Ulla, coa súa aposta 
por un desenvolvemento turís-
tico e gastronómico de calidade, 
poderemos avanzar nos nosos 
obxectivos.

Exaltación do Viño da Ulla: Poñendo en valor a cultura 
enogastronómica de Galicia 



XLIIIEXALTACIÓNDOVIÑODAULLA Abril 2025 - 10

Camiño da festa



XLIIIEXALTACIÓNDOVIÑODAULLAAbril 2025 - 11

A COMISIÓN DE FESTAS
Que importante será o viño 

na nosa terra, que con toda a 
riqueza de produtos e recur-
sos que temos en San Miguel, 
é sempre o noso homenaxeado 
especial. Temos froitas, hortali-
zas, camelias, salmóns, augar-
dente... e o viño foi o escollido 
para levar o empeño, o desen-

rolo, a inversión e a ilusión.
A década dos oitenta pre-

sentábase prometedora na Co-
marca da Ulla; ver de onde vi-
ñamos (unha terra de viño con 
certa sona, pero un pouco des-
coidado polos novos tempos, 
menos interesados na uvas e a 
vendima) e ata onde podiamos 
chegar co esforzo da xente con-

vencida de que había un futuro 
de bo viño. 

Xuntos fomos quen de con-
cienciarnos de que era posible 
facer moi bo viño volvendo ás 
uvas boas, primando a vendi-
ma, mellorando a fustalla, coi-
dando a feitura, e fomos capa-
ces de ver a necesidade dun bo 
asesoramento co que alcanzar 

e garantir a calidade dun viño 
co que poder saír á procura de 
mercados.

A Festa do Viño da Ulla, tra-
tou de espallar estas ideas: per-
tenza, colaboración, e compro-
miso e puxo, a través das xentes 
que a traballaron e as Comisión 
que a organizaron, o seu grau-
ciño de area para concienciar 

das grandes posibilidades da 
terra e das garantías e impulso 
que podía supoñer a entrada na 
D.O. Rías Baixas.

A vida vai pasando e os 
tempos van cambiando, pero 
a nosa Exaltación do Viño da 
Ulla segue cos mesmos obxecti-
vos e con novos e ilusionantes 
desafíos, polo que non somos 
so un momento de festa (de 
boa festa!) senón un espazo de 
aprendizaxe e reflexión sobre 
como facer un bo viño que sexa 
rendible e como impacta isto na 
nosa sociedade. Así, como cada 
ano, o noso programa énchese 
de musica, de viño, de comida, 
de coches e motos, de xornadas 
técnicas de formación, e moitas 
máis sorpresas para comezar o 
mes de abril da mellor forma 
posible.

A Comisión de Festas do 
ano 2025 -nesta nova etapa 
de volver a traballar as aldeas 
xuntas- queremos agradecer a 
tódolos veciños que nos axu-
dan e a tódalas institución que 
nos apoian e desexamos que 
pasedes unha FELIZ FESTA DO 
VIÑO DA ULLA.

Saúda da Comisión de Festas para a XLIII Edición da 
Exaltación do Viño da Ulla

VARIEDADES PREFERENTES COMPLEMENTARIAS

BRANCAS
Albariño

Loureira ou Marqués

Treixadura

Caíño Branco

Torrontés

Godello

TINTAS

Caíño Tinto

Espadeiro

Loureira Tinta

Sousón

Mencía

Brancellao

Corría o ano 2000 cando se 
abriu para a zona da Ulla unha 
importante etapa en canto á vi-
nicultura (arte de cultivala vide 
e elaboralos viños), se refire, 
coa inclusión das Ribeiras do 
Ulla na denominación de orixe 
Rías Baixas.

A zona amparada para a 
produción dos viños protexidos 
da Denominación de Orixe Rías 
Baixas atópase nas provincias de 
Pontevedra e o sur da provincia 
de A Coruña.

A subzona Ribeira do Ulla 
está formada polas parroquias 

que se citan a continuación dos 
seguintes concellos:

Concello de Vedra: 
San Andrés de Illobre, San 

Cristovo de Merín, Sta. Mª Ma-
dalena de Ponte Ulla, S. Mamede 
de Ribadulla, Sta. Cruz de Riba-
dulla, San Fiz de Sales, San Xián 

de Sales, San Pedro de Sarandón, 
San Miguel de Sarandón, Santo 
Andrés de Trobe, Sta. Baia de Ve-
dra e San Pedro de Vilanova.

Concello de Padrón: 
Rumille, Carcacía, Iría Flavia 

e Herbón.
Concello de Teo: 
Oza, Teo, Lampai, Vaamonde, 

Rarís, Vilariño e Reis.
Concello de Boqueixón: 
Codeso, Pousada, Oural, Pon-

teledesma, Donas e Sucira.

Concello De Touro:
Bendaña.
Concello de A Estrada:
Arnois, Couso, Cora, Oca, 

Santeles, Paradela, Berres, San 
Miguel de Castro, San Xurxo de 
Vea, Ribeira, Riobó, Santa Cristi-
na de Vea, Baloira e Santa Mariña 
de Barcala.

Concello de Silleda: 
Cira.
Concello de Vila de Cruces: 
Camanzo, Gres e Añobre.

A Ribeira do Ulla na D.O. Rías Baixas

Territorio da Ribeira do Ulla - Denominación de
Orixe Rías Baixas

Galería de imaxes da anterior edición

UNHA MOSTRA EN IMAXES DO QUE ACONTECEU NA XLII EXALTACIÓN DO VIÑO DA ULLA

II Ruta de coches antigos. Cata - Concurso.

Actuación do grupo de baile tradicional “Os Campiños” da A.C. San Campio.Nomeamento dos membros da “Orde dos Amigos/as do Viño da Ulla”.

Visita á adega María Manuela. Visita aos viñedos.

Harmonía: Viño e tapas. Actuación de Festicultores.

Visita á EVEGA e á adega Granbazán. Visita á EVEGA e á adega Granbazán.

OVIDIO RODEIRO TATO, ALCALDE 
DE BOQUEIXÓN

O viño é cultura, historia, tradición. 
Unha herdanza asentada dende hai sé-
culos na Ribeira do Ulla e que está pre-
sente na nosa paisaxe, nas nosas festas, 
nas nosas romarías... e que representa 
un factor fundamental na economía dos 
nosos veciños e veciñas, tanto polo pro-
duto en si como polo enoturismo que 
xurde ao seu redor. 

Un viño que comezou a comerciali-
zarse na época romana e que no medievo 
xa se estableceu como unha bebida de 
consumo cotiá. Un hábito propiciado en 
gran parte polas distintas rutas xacobeas 
que nos atravesan, pois de todos é ben 
coñecida a vinculación entre o Camiño e 
o viño, xa que en moitos casos foron os 
monxes os que introduciron as primeiras 
cepas de vides.

As condicións especiais da nosa terra 
(cun chan menos granítico, unha maior 
altitude e un contraste de temperaturas 
máis elevado entre o día e a noite) unidas 
ao traballo e bo facer dos nosos devan-
ceiros deron como resultado uns viños 
cunhas características singulares. Máis 
frescos e afroitados. Uns viños que hai un 

cuarto de século deron un salto cualitati-
vo coa incorporación destas terras á De-
nominación de Orixe Rías Baixas.

Neste contexto, escaparates como a 
Festa do Viño da Ulla xogan un papel 
fundamental á hora de promocionar es-
tes caldos, poñer en valor os mellores 
viños e mellorar a súa comercialización. 
Porque non só se trata de exaltar o viño 
como recurso gastronómico, senón de 
contribuír ao desenvolvemento da nosa 
comarca.

Por iso, consideramos de xustiza que 
a Festa do Viño da Ulla sexa declarada de 
Interese Turístico. Entendemos que cum-
pre con todos os requisitos para iso: a an-
tigüidade dunha tradición secular, a sin-
gularidade dos seus viños, o arraigo que 
ten non só en San Miguel de Sarandón se-
nón en toda a comarca, o valor da cultura 
vitivinícola e a continuidade dunha festa 
que este mes de abril chega aos corenta 
e tres anos de celebración. Agardando 
poder brindar máis pronto ca tarde por 
esa feliz noticia da súa distinción como 
Festa de Interese Turístico, permitídeme 
rematar estas liñas convidando a todas as 
persoas a desfrutar da XLIII Festa do Viño 
da Ulla.

Saúda do Alcalde de Boqueixón, 
Ovidio Rodeiro

ROBERTO CASTRO ROCAMONDE, 
ALCALDE DE TOURO

A Festa de Exaltación do Viño da 
Ulla da parroquia de San Miguel de Sa-
randón, en Vedra, é unha cita máis que 
consolidada, e mostra disto, e que este 
ano celebrará a súa 44 edición. Isto é o 
resultado do traballo, compromiso e ilu-
sión desta parroquia.

E dende o Concello de Touro quere-
mos gabar unha vez máis o seu labor. 
Porque esta cita vinícola é o mellor dos 
escaparates para dar a coñecer e poñer 
en valor o viño da Ribeira do Ulla, o 
noso viño, do que podemos presumir os 
concellos de Vedra, Touro, Boqueixón, A 
Estrada, Padrón, Silleda, Teo e Vila de 
Cruces. Porque sen dúbida, temos moito 
do que presumir. Como din por aí, a su-
bzona Ribeira do Ulla podería conside-
rarse a irmá pequena da Denominación 
de Orixe Rías Baixas por ser a última en 
incorporarse á Denominación de Orixe 
no ano 2000.

E falando de presumir, quero apro-
veitar estas letras, para destacar tamén 
os atractivos do noso concello, Touro. 
A auga ten un papel protagonista no 

entorno e na súa paisaxe; fervenzas e 
ríos discorren polo concello co río Ulla 
e destacan os nosos bosques atlánticos 
de ribeira.

A historia tamén é protagonista. Po-
démonos atopar restos conservados de 
época megalítica e seguir as pegadas das 
distintas sociedades ao longo dos sécu-
los. O Castro de San Sebastián e o cam-
pamento romano do Castrillón, un dos 
únicos do noroeste peninsular, confor-
man unha paisaxe arqueolóxica de enor-
me interese. E ademais, tamén temos tra-
dición Xacobea co EuroVelo 3 “Ruta dos 
Peregrinos”, que segue principalmente 
as pegadas do trazado do Camiño Fran-
cés e é utilizada por cicloturistas e pere-
grinos de toda Europa no seu camiño a 
Compostela.

E volvendo á Festa de Exaltación do 
Viño da Ulla, dende Touro estamos moi 
agradecidos de poder participar un ano 
máis desta cita e reiteramos o nosos para-
béns a San Miguel de Sarandón, porque o 
éxito deste evento, é o resultado do com-
promiso e do bo facer desta parroquia. 
Longa vida á Festa de Exaltación do Viño 
da Ulla!

Saúda do Alcalde de Touro, 
Roberto Castro

GONZALO LOUZAO DONO, ALCAL-
DE DA ESTRADA

Un ano máis, chega unha nova edi-
ción deste evento de promoción dunha 
das tradicións máis arraigadas na nosa 
comarca como é a viticultura. Tradición 
que pon en valor os caldos amparados 
pola subzona do Val da Ulla da deno-
minación de orixe Rías Baixas, unha das 
principais variedades con denominación 
de orixe en Galicia.

A Festa do Viño da Ulla é unha cita 
imprescindible para os amantes do viño, 
pero que conta cun amplo programa de 
actividades dirixido a todo tipo de padais. 
Dende concursos e catas ata distintas acti-
vidades gastronómicas, artesás e musicais 
destinadas a satisfacer as expectativas do 
público máis variado e esixente.

Falamos, pois, dunha cita que conta 
co atractivo para o visitante de amosar 
toda a excelencia turística que, en ma-
teria paisaxística e carnavalesca, posúe 
toda esta contorna ribeirá loada, entre 
outras, polas plumas dos irmáns Valla-
dares ou Xosé Neira Vilas. Todo aquel 
que se achegue poderá vivir e sentir a 
comarca ullá a través da súa paisaxe, das 
súas xentes e, por suposto, a través dos 
seus caldos.

En definitiva, animo a todos os gale-
gos e galegas a achegarse a San Miguel 
de Sarandón para gozar do bo facer das 
adegas participantes e para facer da cul-
tura do viño da Ulla un factor de desen-
volvemento comarcal e un factor de con-
vivencia e respecto ás nosas tradicións.

Feliz Festa do Viño 2025.

Saúda do Alcalde da Estrada, 
Gonzalo Louzao

LUCÍA CALVO DE LA UZ, ALCALDESA 
DE TEO

A nosa Galicia destaca, entre moitos 
aspectos, pola súa gastronomía en xeral 
e polos seus viños en particular. Unha 
mistura que fai da nosa Comunidade un 
enclave turístico máis que destacado no 
panorama internacional. Esa boa fama 
da que gozan os nosos produtos non po-
dería acadarse sen o traballo, a dedica-
ción e o esmero dos nosos produtores.

Aquí, na comarca da Ribeira do Ulla, 
somos grandes coñecedores desa calida-
de no sector vinícola. Gozamos dunha 
produción integrada na denominación 
de orixe Rías Baixas, unha das cinco DO 
galegas, cada unha delas co seu prestixio 
e o seu sinal de identidade pero todas 
baixo o paraugas de Galicia Calidade.

E, aquí en Teo, compartimos vínculo 
co noso concello veciño de Vedra. Xun-
to con outros municipios, conformamos 
unha subzona que se caracteriza por ser 
a única que abarca territorios da provin-
cia da Coruña e que non está próxima 
á costa. Unha característica que fai que 
os nosos viños teñan sabores frescos, 

aromáticos e con recendos florais. Uns 
caldos que están recollendo importantes 
premios nos certames máis destacados 
do sector, demostrando a capacidade de 
adaptación dos produtores locais ás no-
vas demandas.

Por todo isto, e moito máis, comprá-
ceme como alcaldesa de Teo poder par-
ticipar e desfrutar da XLIII Exaltación 
do Viño da Ulla. Unha cita ineludible 
no municipio de Vedra da que todos os 
teenses nos sentimos orgullosos, pois a 
unión fai a forza e a Ribeira do Ulla está 
crecendo ano tras ano como unha subzo-
na de renome.

E esta festa gastronómica, queridos 
veciños e veciñas, tan coñecida e tan 
prezada, conseguirá ser declarada Festa 
de Interese Turístico de Galicia, non me 
cabe a menor dúbida. Co traballo e esfor-
zo de todos vós lograredes situar a vosa 
festa no alto do podio.

Só me queda desexarvos unha moi 
boa festa a todos e estou segura de que 
os teenses estaremos alí desfrutando, 
como todos os anos, do bo viño da Ri-
beira do Ulla.

Saúda da Alcaldesa de Teo, 
Lucía Calvo

PAULA FERNÁNDEZ PENA, ALCAL-
DESA DE SILLEDA

A Exaltación do Viño da Ulla cele-
bra este ano a súa 43ª edición grazas ao 
esforzo e adicación da veciñanza de San 
Miguel de Sarandón, en Vedra. Esta festa 
é moito máis que un evento: representa 
unha aposta firme polo enoturismo, pola 
preservación da nosa cultura vitivinícola e 
pola excelencia das nosas cepas e adegas.

Silleda, un dos concellos da provincia 
de Pontevedra incluídos na Subzona Ri-
beira do Ulla dentro da D.O. Rías Baixas, 
ten na parroquia de Cira un claro refe-
rente da súa tradición vitivinícola. Con 
máis de 5.000 metros cadrados dedica-
dos á variedade Albariño, esta localida-
de, bañada polo Ulla e o Deza, é tamén 
un enclave destacado na produción hor-
tofrutícola e floral.

O traballo constante dos nosos viti-
cultores e viticultoras contribúe a forta-

lecer a identidade e a calidade dos viños 
da Ribeira do Ulla, mantendo vivo un 
legado de xeracións. Ademais, a Festa 
do Viño da Ulla non só pon en valor este 
produto tan prezado, senón que impul-
sa a economía local e atrae visitantes á 
nosa terra.

E un ano máis será un pracer para 
Silleda poder promocionar o noso muni-
cipio no espazo común que se nos ofrece 
aos concellos desta Subzona. 

Como alcaldesa de Silleda, e en nome 
de toda a veciñanza, quero felicitar á 
comisión organizadora por facer posi-
ble un evento que promove e defende o 
distintivo Rías Baixas. Grazas por seguir 
reforzando a nosa identidade vitiviníco-
la e por facer desta festa unha cita im-
prescindible no calendario enoturístico 
de Galicia.

Brindemos polos nosos viños, pola 
nosa xente e pola nosa terra! 

Saúda da Alcaldesa de Silleda, 
Paula Fernández

LUÍS CELSO TABOADA SÁNCHEZ, 
ALCALDE DE VILA DE CRUCES

O viño é un recurso tan noso como a 
propia terra. Arredor do viño sempre hai 
festa. E un viño que leva o nome do río 
que corre polos nosos concellos é unha 
marca que nos une e reforza a nosa ami-
zade. Unha festa de tanta tradición como 
a do viño da Ulla, unha celebración tan 
rural, reconcílianos co noso pasado e 

fainos ser conscientes da transcendencia 
que teñen os nosos produtos do campo 
–as viñas neste caso–, a xuntanza entre a 
veciñanza e a convivencia entre persoas 
dunha ampla comarca. Se algo aprendi-
mos da pandemia foi o extraordinario 
valor que ten a reunión, o feito de poder 
abrazármonos e, ademais, brindar xun-
tos por unha boa vida. A festa da Ulla 
está servida!

Saúda do Alcalde de Vila de 
Cruces, Luís Taboada

ANXO R. ARCA, ALCALDE DE 
PADRÓN

Queridos veciños, veciñas e 
visitantes:

É para min un pracer e un 
motivo de orgullo dirixirme 
a todos vós na celebración da 
Festa de Exaltación do Viño da 
Ulla, unha festividade que, ano 

tras ano, reflicte a nosa paixón 
polo viño e a riqueza da nosa 
tradición vitivinícola. En nome 
do Concello de Padrón, quero 
expresar o noso apoio e agra-
decemento a todos os que fan 
posible que esta festa continúe 
sendo un referente para a nosa 
comarca.

A Festa de Exaltación do 
Viño da Ulla non só é unha oca-
sión para degustar os mellores 
viños da subzona Ribeira do 
Ulla da Denominación de Orixe 
Rías Baixas, senón tamén unha 
oportunidade para afondar na 
nosa historia e cultura, que están 
profundamente ligadas á terra 

e ao traballo das nosas xentes. 
Esta celebración, desde os seus 
inicios, promove os nosos viños, 
a identidade e as tradicións que 
nos caracterizan.

Quero aproveitar esta oca-
sión para destacar o compro-
miso dos viticultores, adeguei-
ros e traballadores do sector, 
que co seu esforzo e dedica-
ción melloran a calidade dos 
nosos viños. O seu labor é fun-
damental para o éxito deste 
evento e para a proxección do 
viño da Ulla, tanto a nivel na-
cional como internacional.

A tradición vitivinícola de 
Padrón ten profundas raíces 
que se remontan á época ro-
mana, sendo os mosteiros me-
dievais quen melloraron as 
técnicas de cultivo. Dentro da 
Denominación de Orixe Rías 
Baixas, a subzona Ribeira do 
Ulla, onde se sitúa o noso muni-
cipio, é recoñecida pola produ-
ción de albariño, un viño fresco 
e aromático que é embaixador 
da nosa terra. Nas últimas dé-
cadas, as pequenas adegas que 
combinan métodos tradicionais 
e innovadores consolidaron a 

nosa viticultura como un sec-
tor forte, que segue sendo clave 
para a nosa economía e a nosa 
identidade cultural.

A Festa tamén é unha pla-
taforma para promover a nosa 
comarca como un destino eno-
gastronómico, destacando o 
viño como embaixador da nosa 
cultura e dos nosos recursos 
naturais. A nosa situación estra-
téxica no Camiño de Santiago 
convértenos nun punto de re-
ferencia para os peregrinos que 
desexan brindar polo seu perco-
rrido cun produto de excelente 
calidade. Desde o Concello de 
Padrón, apoiamos con orgullo 
esta celebración, que contribúe 
á dinamización económica da 
zona e á visibilidade do noso 
patrimonio.

Neste día de festa, invítovos 
a gozar de todo o que ofrece 
este evento, desde as degusta-
cións de viño ata as actividades 
culturais e gastronómicas. Que 
esta xornada estea chea de ale-
gría, encontros, boa chala e, por 
suposto, dun bo viño que nos 
une e nos fai sentir orgullosos 
do noso.

Saúda do Alcalde de Padrón, Anxo Arca, pola 
XLIII Edición da Exaltación do Viño da Ulla



XLIIIEXALTACIÓNDOVIÑODAULLA Abril 2025 - 20

Portadas históricas dos libros da festa

Portada do especial publicado por 
“El Correo Gallego” pola III Exalta-
ción do Viño da Ulla en 1983

Portada da revista da XIII Exaltación do 
Viño da Ulla do ano 1993.

Portada da revista da XXIII 
Exaltación do Viño da Ulla do 
ano 2003.

Portada da revista da
XXXIII Exaltación do

Viño da Ulla
do ano 2013.

Datos das adegas e viticultores na Ribeira do Ulla

 Ano Adegas Viticultores Hectáreas Colleita (kilos)
 2000 1 24 42,3 93.606
 2001 3 37 46,2 335.461
 2002 4 49 50,5 186.505
 2003 4 53 53,2 231.930
 2004 4 58 58,4 356.830
 2005 4 71 78,2 394.438
 2006 4 75 96,5 542.587
 2007 4 81 114,6 455.057
 2008 4 93 125,3 582.997
 2009 4  95 133,1 556.434
 2010 5 103 143,8 1.072.899
 2011 5 108 158,3 1.441.773
 2012 6 116 164,5 690.323
 2013 6 110 164 1.217.077
 2014 6 99 162,1 781.427
 2015 6 102 168 1.160.856
 2016 6 94 167,9 1.159.138
 2017 7 92 177,3 1.310.548
 2018 7 92 184,8 1.554.177
 2019 7 92 189,7 1.490.435
 2020 8 90 194,2 1.490.434
 2021 9 91 224,1 2.058.995
 2022 11 92  292,9 1.906.649
 2023 11 95 338,67 2.697.133
 2024 12 96 383,83 2.677.579

RIBEIRA DO ULLA

As Xornadas Técnicas sobre a Cultura do Viño 
xorden baixo a idea de crear espazos adicados á 
formación dos viticultores da zona, coa finalidade 
de mellorar e estimular producións de calidade, así 
como divulgar novos coñecementos entre os consu-
midores/as, mergullándoos  na cultura do viño.

Os obxectivos destas xornadas son:
- Promover un espazo de encontro, divulgación 

e formación  para os consumidores e para os viti-
cultores da zona.

- Poñer en valor a cultura do viño como produ-
to de calidade.

- Promocionar os viños da Subzona Ribeira do 
Ulla.

- Fomentar o desenvolvemento científico e téc-
nico do territorio.

Xornadas Técnicas sobre a Cultura do Viño

Ruta Mototurística e de coches antigos polos viñedos da 
Ribeira do Ulla, o 5 e o 6 de abril

Un ano máis celebramos 
a Exaltación do Viño da Ulla, 
como perfecto escaparate para 
a promoción e difusión do noso 
produto estrela, o viño da Subzo-
na Ribeira do Ulla da D.O. Rías 
Baixas, á que pertenecen, ade-
máis do Concello de Vedra, out-
tros 4 concellos da Provincia da 
Coruña: Touro, Boqueixón, Teo e 

Padrón. Este territorio é o único 
que está amparado por unha De-
nominación de Orixe de viños en 
toda a Provincia da Coruña

O obxectivo principal des-
ta festa non é so desfrutar da 
nosa riqueza cultural e gastro-
nómica, senón fundamental-
mente promocionar os Viños 
D.O. Rías Baixas da Subzona 

Ribeira do Ulla, a través dun 
variado programa de activi-
dades de tódalas índoles para 
poder degustar e mostrar a súa 
calidade, non só como recurso 
gastronómico, senón  que coma 
valor engadido en prol do des-
envolvemento e a dinamiza-
ción territorial,  creando “cal-
dos de cultivo” para fomentar 

a iniciativa emprendedora, a 
xeración de actividades parale-
las que aportan rendas comple-
mentarias e novos xacementos 
de emprego.

Como cada ano comezare-
mos os días 2, 3 e 4 de abril coas 
“Xornadas Técnicas sobre a 
cultura do viño” con activida-
des de formación ós viticulto-

res da zona para mellorar e es-
timular producións de calidade 
e fomentar o desenvolvemento 
científico e técnico do territo-
rio, así como actividades de 
divulgación dos novos coñece-
mentos entre os consumidores/
as, mergullándoos  nesta cultu-
ra do viño. Para o desenvolve-
mento destas accións contara-

Programación da XLIII Exaltación do Viño da Ulla

As adegas participantes:

PAZO ARRETÉN

GÓMEZ E RIAL

CHOUZAL

MAR DE ENVERO 

LIXELES

BARALLOBRE

ADEGA VALDÉS

CASA DO SOL

CASTRO BREY

ADEGA MARÍA MANUELA

PAZO VEDOIRA

LAGAR DE BENDAÑA

ADEGA CHAOS.

se con persoeiros de primeira 
orde no mundo da viticultura 
e da enoloxía. Como clausura 
das xornadas realizarase un 
acto de entrega de diplomas ás 
persoas participantes.

A continuación terá lugar 
a “Mostra dos Viños da D.O. 
Rías Baixas - Subzona Ribeira 
do Ulla” que engloba tamén 3 
importantes actuación:

A.- Cata-Concurso dos vi-
ños Rías Baixas Albariño da 
Subzona Ribeira do Ulla que 
terá lugar a mañá do sábado 5 
de abril. Onde un xurado pro-

fesional avalía a calidade dos 
viños e outorga os premios aos 
3 mellores viños do ano. 

B.- Actividades comple-
mentarias de enoturismo para 
a descuberta do territorio: unha 
ruta de coches antigos polos 
viñedos da Ribeira do Ulla,  e 
unha ruta de motos polos viñe-
dos da Ribeira do Ulla; ambas 
con visitas a adegas, catas...

C.- Mostra dos Viños, os 
días 5 e 6 de abril, situada no re-
cinto do campo de festa dentro 
dunha gran carpa. Cada unha 

das adegas participantes con-
tará cun stand-espazo de pro-
moción, onde poderá realizar a 
mostra degustación dos viños 
embotellados da Subzona Ribei-
ra do Ulla.

Ó largo destes 2 días de 
Mostra desenvolverase un am-
plo programa de actividades 
como lectura do pregón, en-
trega de premios, nomeamento 
dos novos membros da “Orde 
dos Amigos/as do Viño da 
Ulla” a diversas personalida-
des do ámbito político e cultura 
do momento.

No apartado das actua-
ción musicais contaremos coas 
actuacións de baile e música 
tradicional de distintas Aso-
ciación Culturais da Zona da 
Ribeira do Ulla, así como a 
participación dos grupos máis 
relevantes no seu eido, tanto 
moderno como tradicional.

A Comisión organizadora 
e toda a veciñanza traballará 
coa calidade e entusiasmo que 
a caracteriza para que neste 
2025 podamos alcanzar as me-
tas propostas, a promoción do 
noso viño a través dunha boa 
festa.

GDR TERRAS DE COMPOS-
TELA

O Grupo de Desenvolvemen-
to Rural Asociación Terras de 
Compostela quere agradecer a to-
das aquelas persoas que fan posi-
ble un ano máis, a celebración da 
XLIII Festa do Viño da Ulla cun-
ha gran repercusión territorial. 

Esta é unha cita inescusable 
para todos aqueles amantes dos 
caldos da D.O. Rías Baixas que, 
a través do saber ancestral e do 
traballo das xentes, da riqueza e 
fertilidade dos solos e do micro-
clima que caracteriza a Ribeira 
do Ulla, obtéñense suculentos e 
aromáticos viños.

Como dinamizadores do 

desenvolvemento da zona, cre-
mos que a Festa do Viño da 
Ulla, terá unha repercusión moi 
positiva no territorio, xa que 
non é só unha festa tradicional 
do viño senón que contribúe á 
valorización e exaltación do sec-
tor vitivinícola da zona cun pro-
ducto de demostrada calidade. 

Como asociación de asocia-
cións, algunha delas na fértil 
zona Vedra-Ulla, sentímonos 
moi honrados en poder colabo-
rar nesta iniciativa que perma-
nece no tempo poñendo en va-
lor o noso medio rural.

Por todos eles e polo traballo 
ben feito, brindemos con unha 
copa de viño!!!

XLIII Exaltación da Festa do Viño da Ulla

ASOCIACIÓN CULTURAL 
SAN CAMPIO

Non sabemos se o lector es-
tará de acordo en que o lecer 
actual e o ritmo desenfreado 
ao que todo sucede ao noso 
arredor, complica en gran me-
dida a preservación da cultura 
local e das costumes que mar-
can a tradición.

A Asociación Cultural San 
Campio leva xa preto de coren-

ta anos loitando por ofrecer ás 
novas xeracións a oportunida-
de de rescatar o baile e a mú-
sica tradicional para transmi-
tila á comunidade pero tamén 
para enriquecerse e construírse 
como persoa.

Por este motivo, celebramos 
festexos como as Cantarelas de 
Nadal ou o Serán das Letras, reu-
nindo aos socios/as e a veciñan-
za arredor da tradición cultural.

Seguimos a colaborar co 
Concello en actividades como a 
Festa da Camelia e coa Comisión 
de Festas en celebracións como 
o San Campio, o San Miguel e a 
Festa do Viño. Foliadas que te-
mos que agradecer á veciñanza, 
que segue uníndose con moito 
esforzo e dedicación para pre-
servar e poñer en valor a música 
e o baile tradicional galego ao 
tempo que exaltamos a cultura 
do Val do Ulla arredor do viño.

Doutro lado, continuamos 
organizando o Pasabodeghas, 
un espazo activo que estende 
os límites xeográficos a todo 
Galicia atraendo a xente de di-
versas zonas para desfrutar da 
música, do baile e como non, 
do viño e da hospitalidade das 
nosas adegas. Un ambiente de 
alegría, amizade e respecto, no 
que as novas xeracións se po-
den facer unha boa idea dos 
valores do rural galego, da ve-
ciñanza e do asociacionismo.

Este ano recuperamos tamén 
unha celebración que define as 
nosas orixes, como é o Festival 
Folclórico da Ulla; un espazo 
de encontro con outros grupos 

de baile e música galega que 
nos gustaría manter, porque é 
unha excelente oportunidade 
de aprendizaxe e exposición 
do traballo realizado. Ademais, 
por primeira vez e coa inten-
cionalidade de repetirmos, a 
Requinta da Laxeira ofreceunos 
un concerto xunto coa Escola de 
Música de Santa Cruz de Riba-
dulla que, sen dúbida, deixou 

o listón ben alto. E como nunca 
deixamos de ser festeiros, orga-
nizamos varias saídas para des-
frutar e tamén para aprender do 
que nos rodea, como a visita a 
Seadur, Raigame, etc.

Un ano máis, os nosos me-
llores desexos á Comisión de 
Festas que traballa arreo para 
garantir que a troula nunca falte 
nesta parroquia.

Exaltación da cultura do Val do Ulla

VÍCTOR FURELOS, XEFE DE 
SECCIÓN DE EL CORREO GA-
LLEGO

Alá polo ano 2000 cando a 
Ulla entrou, de seu, na Denomi-
nación de Orixe Rías Baixas eran 
moitos os que non crían no futu-
ro vinícola dunha comarca que 
adoitaba beber aqueles rosados 
ou brancos cunha acidez moi 
acusada e que mesmo chegaban  
ás tazas ou cuncas que se servían 
en moitos bares de Santiago. Só 
aqueles que loitaron para que os 
viños puidesen lucir a contraeti-
queta do consello regulador sa-
bían do potencial que unha caste 
de uva nobre podía alcanzar nes-
te terruño e do próspero futuro 
que, como se demostrou, aporta-
ría á bisbarra. E o tempo non fixo 
máis que darlles a razón. 

Pero nun lugar como o val 
do Ulla, donde o de fóra sem-
pre semella ser máis bonito, 
convén darlle os méritos a 
quen os ten. Porque a memo-
ria é fráxil. Poucos lembran 
aquela comisión presidida por 
Manuel García Gómez, fun-
dador da bodega Pazo de Ga-
legos, con Martín Bermúdez 

como secretario, e secundados 
por Manuel Valdés, José Brey e 
José Alvela Rivelino. Estes ho-
mes roubáronlle moitas horas 
ás súas familias co convence-
mento de que o proxecto que 
defendían sería moi positivo 
para os seus veciños. E así foi. 
Desde a recollida de firmas ata 
a elaboración de cartografías, 
un sinfín de papeleos e moitos 
atrancos máis, incluídas crí-
ticas despiadas desde dentro 
do propio sector e ata ameazas 
que invitaban a abandonar, non 
foron quen de dobregar unha 
actitude teimuda que tivo en 
Francisco Bello, daquela presi-
dente de Xóvenes Agricultores, 
un grandísimo aliado sen o que 
sería imposible acadar o éxito, 
e en Manolo Barcala vencellado 
ó vedrés Pazo de Ximonde, o 
intermediario ideal para acadar 
o obxectivo. 

E nestas cousas con difícil 
explicación, convén sinalar que 
daquela eran moitos os veci-
ños da Ulla que renegaban do 
viño con etiqueta que facían 
as adegas que teñen á beira da 
súa casa. Sempre foi mellor o 

de lonxe. ¡¡Non había albariño 
como o do Salnés!! E sempre 
toca aplaudir os logros doutros 
para minimizar ou incluso igno-
rar os duns veciños que visto o 
sucedido co paso do tempo non 
entendo como aínda non foron 
obxecto dunha homenaxe. Por-
que 25 anos despois semella 
que o mérito daqueles cinco ho-
mes que deixaron o pelexo para 
acadar un gran beneficio para 
todo o val do Ulla non merece 
ningún aplauso nin o recoñece-
mento dos que hoxe poden ver 
como entran cartos na súa casa 
gracias ás viñas e dos que com-
proban como se crea emprego 
entre os mozos aforrándolle a 
búsqueda de traballo na vila ou 
lonxe da terra. 

Demostrar que a uva do Ulla 
ten calidade é ben sinxelo. Non 
hai máis que mirar para grandes 
bodegas que puxeron os seus 
ollos nesta terra. Rectoral do 
Umia chegou ós pés do Pico Sa-
cro, na parroquia de San Pedro 
de Vilanova (Vedra), mercando 
75 hectáreas con certa facilidade 
porque na zona xa se acometera 
a parcelaria e as fincas teñen un 

tamaño grande o que permite a 
concentración do viñedo. E aín-
da quere máis terras. 

Pola súa banda, Altos de To-
rona, asentada no Rosal, controla 
un total de 60 hectáreas en réxi-
me de alugueiro na parroquia 
de Donas (Boqueixón) e Mar de 
Frades xa conta 30 hectáreas en 
producción con viñedos dunha 
década. Esta bodega, que moitos 
recoñecerán polas súas botellas 
de cor azul, conta cunha leira 
de doce hectáreas en San Pedro 
de Sarandón, outra de 10,36 en 
Santa Cruz de Ribadulla e unha 
última, esta en réxime de alu-
guer, de nove hectáreas, en San 
Miguel de Sarandón. 

E outras amplían os seus do-
minios, como Pazo de Ximonde, 
unha adega xa asentada con 7,5 
Hectáreas en producción e que 
adquiriu 10 hectáreas máis na 
zona de San Miguel de Saran-
dón (Vedra), en fincas colindan-
tes ó pazo.

Hai que mencionar que nin-
gunha destas empresas, salvo o 
pazo de Ximonde, ten pensado 
instalar unha adega na Ulla. Só 
queren a terra para levar as uvas 

a otras subzonas, co que o valor 
engadido das plantacións queda 
reducido case á nada.

Aínda así, con esta aposta a 
Ulla ten agora 95 viticultores que 
coidan 339 Hectáreas de viñedo 
repartidas en 355 parcelas. Algo 
impensable na época na que 
aqueles cinco tolos falaban dun 
viño de calidade na Ulla e que lo-
graron o 24 de maio do ano 2000 
incluir oficialmente no consello 
regulador Rías Baixas a todo o 
municipio de Vedra; ás parro-
quias de Rumille, Carcacía, Iria 
Flavia e Herbón, en Padrón; ás 
parroquias de Oza, Teo, Lampai, 
Bamonde, Rarís, Vilariño e Reis, 
en Teo; ás parroquias de Codeso, 
Pousada, Oural, Ledesma, Do-
nas e Sucira, en Boqueixón; á 
parroquia de Bendaña, en Touro; 
ás parroquias de Arnois, Couso, 
Cora, Oca, Santeles, Paradela, 
Berres, San Miguel de Castro, 
San Xurxo de Vea, Ribeira, Rio-
bó, Santa Cristina de Vea, Baloi-
ra e Santa Mariña de Barcala, na 
Estrada; á parroquia de Cira, en 
Silleda; e ás parroquias de Ca-
manzo, Gres e Añobre, en Vila 
de Cruces.

A mágoa da Ulla, que pariu catro fillos pero só pode
recoñecer un

Sabendo que os viños da 
Ulla teñen menos acidez que, 
por exemplo, os do Salnés, os 
responsables destas bodegas 
chegadas de fóra saben que 
co cambio climático acádanse 
maiores graduacións en zonas 
con altitudes máis baixas e que 
aínda que ó estar cerca do río 
hai problemas coas xeadas e as 
néboas o certo é que as enfer-
midades criptogámicas  teñen 
menos afectación que na con-
torna de Cambados. E con esos 

beneficios e esos atrancos cren 
na Ulla e apostan por ela. 

Lonxe quedan aquelas críti-
cas dun xornalista tan listo que 
se cría en posesión da verdade 
e decía que a Ulla só valía para 
producir vinagre ou o daquel 
representante dos consumido-
res que quería presentar unha 
denuncia para que Rías Baixas 
non quixese a esta terra. ¡¡Menu-
dos iluminados!! Hoxe a xente 
da Ulla ten que estar orgullosa. 
Pode presumir do seu. 

Pero para chegar a ese punto 
aínda hai que loitar. É necesario 
coller a remuda daqueles cinco 
heroes que fixeron que a sub-
zona Ribeira do Ulla sexa unha 
realidade. 

Os datos non minten. A su-
bzona da Ribeira do Ulla tiña 
no ano 2005 só 78 hectáreas de 
viñedo en producción, que se 
multiplicarían por dous en cinco 
anos e ás que en pouco tempo se 
lle sumaron outras ata alcanzar 
as 339 actuais. A maiores están 

as que queren ampliar esas bo-
degas que viñeron de fóra, que 
co seu desembarco demostran 
que a uva desta zona é dunha 
calidade extraordinaria. E, por 
certo, xente que sabe moito des-
to. Non se trata de afeccionados 
nin de aventureiros que queiran 
probar sorte. 

E como os datos son teimu-
dos, non hai máis que mirar as 
últimas cifras que ofrece o conse-
llo regulador correspondentes ó 
ano 2023. E que dan medo. A co-
lleita da Ulla foi de 2.697.133 ki-
los de uva, pero só se vinificaron 
nesta terra 643.075 kilos. Como 
manteño desde hai anos, a Ulla 
convertiuse nunha fábrica de 
uvas. Para aclarar máis a situa-
ción poderíase decir que é como 
se alguén parise catro fillos pero 
só pode recoñecer un. Porque un 
76,16% das uvas do Ulla van pa-
rar ó Salnés, ó Rosal e incluso ó 
Condado de Tea. Qué mágoa!

O Salnés converte en viño 
630.939 kilos máis dos que 
produce, O Rosal embotella 
1.299.260 kilos máis dos que 
recolle e o Condado vinifica 
40.533 kilos máis dos que ven-
dima. Só Soutomaior perde uva, 
aínda que só 16.774 kilos polos 
2.054.058 que escapan da Ulla 
en camións. E o peor aínda non 
é iso. Cando alguén ve unha bo-

tella do Salnés ou do Rosal nin 
sequera sabe, por moito que lle 
dea voltas á etiqueta, que leva 
uva do Ulla. Para que están logo 
as subzonas? Teñen algunha uti-
lidade esas fronteiras? Serven 
para distinguir os viños ou para 
crear confusión?

E así é como a Ulla está a 
perder a súa identidade. Non se 
debe consentir que unha zona 
con tanta riqueza non sexa quen 
de crear marca e de distinguirse 
por sí mesma.    

Aqueles cinco atrevidos que 
pelexaron contra vento e marea, 
que non se enrugaron diante das 
críticas e ata os insultos, teñen 
que sentirse moi reconfortados 
co que fixeron e ben merecen 
que teñan un lugar ben destaca-
do na historia dunha zona que 
gracias a súa iniciativa medra 
económicamente. E agora fa-
ría falta outro feixe de valentes 
para que a Ulla teña unha voz 
propia no mundo do viño e que 
non sexa unha zona convertida 
simplemente nunha fábrica de 
uvas. E non digo que teña unha 
denominación de orixe propia, 
pero polo menos que alá donde 
esté, sexa o Salnés ou O Rosal ou 
mesmo o Condado,  deixe a súa 
pegada en cada etiqueta co orgu-
llo dunha terra que quere e debe 
presumir do seu.

XANEIRO
Poda. Tradicionalmente, a 

poda comezábase no día de San 
Vicente, o 22 de xaneiro. Na ac-
tualidade comeza en decembro. 
Se non hai neve, o chan adoita 
estar xeado. As vides logran so-
brevivir a temperaturas de ata 
-18 °C. Os barrís do viño novo 
deben manterse completamen-
te cheos, e as espitas deben ser 
humedecidas cunha solución de 
anhídrico sulfuroso en días al-
ternos. Cando o tempo é seco e 
bo, pode realizarse o embotella-
do do viño máis vello. Etiqueta-
do e embalado en caixas para o 
seu envío aos clientes.

FEBREIRO
Remate da poda e toma de 

bacelos para enxertar. Aplíca-
nse os enxertos sobre raíces e 
plántanse en area baixo cuberto. 
Preparación da maquinaria para 
o traballo ó exterior da nova es-
tación. Realización dos pedidos 
de sulfato de cobre para a sulfa-
tación por aspersión.

Trasfega. Cando o tempo é 
bo, con lúa chea e vento do norte, 
é dicir, cando a presión atmosfé-
rica é elevada, empézase a trasfe-
gar o viño novo a toneis limpos 
para clarificalo. Tipificación do 
viño novo nunha cuba para igua-
lar as barricas.

MARZO
Labra de arado. Aproximada-

mente a mediados do mes, a vide 
comeza a espertar do sono inver-
nal; o zume empeza a ascender; 
caen as escamas apardazadas das 
xemas. Finalización da poda. Pri-
meira labra en profundidade da 
terra con obxecto de aireala e des-
cubrir as bases da vide.

Finalización do primeiro tras-
fego antes de rematar o mes. Su-
ponse que existe unha misteriosa 
simpatía entre as vides e o viño 
que provoca que a fermentación 
secundaria empece cando o zume 
ascende. Manter as sellas ben 
cheas. Terminar o embotellado.

ABRIL
Fin do labor do arado. Lim-

peza da viña, queima dos restos 
da poda e substitución de todas 
as estacas podres. Plantar os ba-
celos que leven un ano no vivei-
ro. Rezar para que broten tarde, 
xa que as xeadas son frecuentes e 
o pedrazo (o pesadelo do viticul-
tor), posible.

O enchido das barricas debe 
continuar. Nunca debe quedar 
ningún oco baldeiro. Cada ano, 
aproximadamente o 5% do viño 
evapórase a través da madeira 
das doelas das barricas (“a parte 
dos anxos”).

MAIO
O período das xeadas é máxi-

mo. Nas noites claras pode ser 
preciso acender braseiros entre as 
vides, o que significa vixilancia 
continua para engadir combusti-
ble. Segundo arado do chan para 
eliminar as malas herbas. Rocia-
dos contra o oídio e o mildiu. 
Cada dez días hai que eliminar as 
espigaras para estimular a ascen-
sión do zume.

Envío dos pedidos aos clien-
tes. A finais de maio, inmediata-
mente antes de que as vides em-
pecen a florecer iniciar o segundo 
trasfego ás barricas limpas.

Calendario do vinicultor
ARTIGO PUBLICADO NA REVISTA DA XXIII EXALTACIÓN DO VIÑO DA ULLA.

Para o vinicultor, tódolos días do ano esixen un traballo determinado, xa sexa baixo teito, nas adegas, ó aire libre, nas viñas. Cada distrito ou zona ten métodos diferentes e pro-
gramacións distintas, aparte das modernas innovacións. Esta é a vida dun vinicultor tradicional dalgún lugar...

XUÑO
As vides florecen a principios 

de xuño, cando a temperatura al-
canza os 18-20 °C. As condicións at-
mosféricas son críticas: canto máis 
caluroso e calmado sexa o tempo, 
moito mellor. Despois da floración 
acláranse os brotes e átanse mellor 
os arames. Espallamento do xofre 
ao oídio. Finalización do segundo 
trasfego do viño novo e trasfega 
de todos os vellos da adega. A eva-
poración acelérase debido á calor; 
comprobar que ningunha barrica 
perda entre as doelas.

XULLO
Rozado das vides regular-

mente con caldo bordelés. Tercei-

ro labor da terra contra as malas 
herbas. Despunte dos “sarmen-
tos” longos para que as vides poi-
dan dedicar toda a súa enerxía á 
produción de froita.

Non efectuar envíos cando o 
tempo é caloroso. É preciso man-
ter frescas as adegas. Nas horas 
de calor, cando o tempo obriga a 
manter as portas pechadas pola 
noite, acender unha candea de xo-
fre. O crecemento faise máis lento. 
O embotellado pode recomezar 
cando se dispoña de tempo.

AGOSTO
Mantemento do viñedo libre 

de malas herbas e coas cepas 
ben despuntadas. As uvas ne-
gras toman cor. Revisión e pre-
paración do equipo que se uti-
lizará na vendima. Inspección e 
limpeza de bocois e das barricas 
que se utilizaran na vendima. O 
crecemento das vides (e a fer-
mentación) comeza de novo a 

mediados do mes, de xeito que 
se debe parar o embotellado. 
O viño máis frouxo (ó ser máis 
estable) pódese picar no tempo 
caloroso polo que se debe vixiar 
coidadosamente.

SETEMBRO
Vendima. Manter os nenos e 

os paxaros afastados das viñas. 
Conservar as cepas ben despun-
tadas e rezar para que resplan-
deza o sol. Na terceira semana 
aproximadamente as uvas están 
maduras; comeza a vendima. 
Prepare a súa familia. Antes da 
vendima limpar a fondo o lagar 
onde se elaborará o viño, pintar 
con verniz anticoagulante todas 
as partes metálicas das prensas, 
etc. Encher con auga as cubas de 
fermentación a fin de que a ma-
deira inche e permanezan perfec-
tamente herméticas.

OUTUBRO
Continúa a vendima, posi-

blemente durante dúas sema-
nas máis. Unha vez finalizada, 
aplicar o abono natural (as peles 
prensadas son moi adecuadas) e 
fertilizante ao terreo do viñedo. 
Arado profundo da terra para 
novas plantacións. O viño novo 
está fermentando. É preciso dar 
un trasfego final ao viño dun ano; 
as barricas, ben tapadas, daranse 
un cuarto de volta de modo que o 
betoque quede a un lado. Trasla-
dar as barricas á adega de segun-
do ano coa fin de deixar espazo 
para o viño novo.

NOVEMBRO
Os sarmentos longos córtanse e 

utilízanse como combustible. Fina-
lizar o abonado. Arar o viñedo para 
remover a terra de modo que cubra 
as bases das vides para protexelas 
das xeadas. Embotellado, trasfega e 
“afinado” (filtrado mediante adición 
de clara de ovo batida, que afonda e 
arrastra consigo todas as partículas) 
do viño que vai ser embotellado. En 
caso de colleitas ricas e maduras, 
trasfegar agora o viño novo; en co-
lleitas máis pobres deixalo xunto coa 
borra durante un mes.

DECEMBRO
Se se produciron deslizamen-

tos do chan pola ladeira como 
consecuencia das choivas, debe 
ser recuperado e redistribuído por 
todo o viñedo. A poda pode come-
zar antes de nadal, arredor do 15 
de decembro. As barricas deben 
reencherse con frecuencia. A tem-
peratura da adega debe manterse 
constante para que a fermentación 
chegue á súa fin. Pódese embote-
llar un vez máis viño vello. Iniciar 
a cata do viño novo.

ANTONIO VÁZQUEZ TURNES
“Ese, cando chegue a hora do grolo 
de auga,
estará en pé e preguntaralle á 
Morte
se non hai unha fecha de viño para 
un home
que quere seguir soñando os seus 
tempos”.

Alvaro Cunqueiro

Nestes versos do poema “Al-
gúns dos que se finaron” o mindo-
niense universal reclama, solicita 
e pide un pouco viño para seguir 
soñando os seus tempos. Como 
non ser xeneroso nese instante 
derradeiro e decorrer o pano dos 
soños e da memoria dos días vi-
vidos cun grolo de viño?

Estas poucas verbas mal 
mesturadas queren ser tamén 
unha chamada á memoria colec-
tiva para que todos lembremos 
ás persoas que ano a ano, e van 
alá 43, adicaron e adican o seu 
tempo, traballo, esforzo e inte-
lixencia a recibirnos ca hospita-
lidade festeira propia das xentes 
ulláns, e agasállannos co mellor 
escenario para representar nos 
brindes cas copas de viño os so-

ños dos nosos tempos en abril.
Desde aquel primeiro ins-

tante no que prendeu a idea de 
facer unha Festa ó viño da Ulla, 
ducias de homes e mulleres da 
parroquia de San Miguel Saran-
dón debullaron horas e horas, 
días e noites na organización, 
preparativos e realización do 
antes, durante e despois da con-
vidada de abril.

No traballo man con man, 
colaborativo, ás veces calado e 
mais barulleiro outras, arredor 
dunha ou varias xerras de viño 
foi medrando a complicidade 
festeira, o encargo e compromiso 
de limpar roleiros, pistas e ca-
miños, achandar leiras, aguzar 
e espetar estacas, estirar cintas, 
pintar e rotular letreiros e sinais, 
carretar pipos e bocois, pendu-
rar botas e bombillas, empapelar 
bares, postes da luz, paredes, 
portas e portais cos carteis, con-
vencer anunciantes para o libro, 
falar da festa ata quedar roucos 
nas emisoras, nas reunións fa-
miliares, nas tabernas con ami-
gos e descoñecidos para crear a 
escenografía maxestosa que nos 
recibe cada ano co saúdo da man 

aberta do Pino Manso no Campo 
da Festa en Sarandón en abril.

Chega o día cun abrente lu-
minoso sobre o val e cadaquén 
está no seu posto recibindo a vi-
sitantes, xentes festeiras  e fes-
teiros cos que abrolla unha com-
plicidade na mirada e o desexo 
de desfrutar da mellor das fes-
tas. Nos cruces de camiños, nas 
pistas, nos aparcadoiros, nos 
carros, nos filloeiros, nas barras, 
asando chourizos, arredor das 
potas do polbo, nos puntos de 
información, nas casetas das 
adegas, no palco, entre a xente 
estiveron e están sempre os que 
prenderon o lume da Festa do 
Viño da Ulla e mantéñeno aceso 
cada ano por abril.

Pilar, Manolo, Remedios, Ge-
rardo, Manola, Pepe, Yoli, Senén, 
María, Virgilio, Conchi, Carlos, 
Clara, Jose, Fernando, Chus, 
Ivan, … e moitos nomes  mais 
que todos gardamos na memo-
ria, ilustran unha ringleira de 
paixón polo propio, amor pola 
terra, compromiso ca veciñanza 
e ca parroquia, actitude de re-
sistencia e loita dando o callo no 
rural. Para elas e eles van estas 

verbas mal mesturadas cando 
vai chegando abril.

Sin elas e eles nós non te-
riamos ocasión nin oportuni-
dade de atoparnos, sen ser nun 
funeral, de poder saber uns 
dos outros, como vai a familia, 
o traballo, os amores,  a saú-
de, as sementeiras, as podas, 
as viaxes, as doenzas, as ale-
grías,…As xentes de Sarandón 
son quen nos acolleron e xuntos 
celebramos tantos anos á carón 
do finado Carballo das Mentiras 
o ritual do encontro, brindando 
con viño novo seguen acollén-
donos ano a ano como peregri-
nos na procura do novo  Santo 
Graal en abril.

E chega o día despois co 
“rebusque”, ese luns que ten 
o abrente dos ollos abertos de 
nenas e nenos ,dispostos a  er-
guerse cedo porque ven outra 
mañán de ilusión cara a escola, 
para manter viva unha tradición 
ben antiga, feita de exploración 
e descuberta,  remexendo no 
lixo do campo da festa na pro-
cura de pequenos tesouros per-
didos. Ca memoria  guiada pola 
man e as verbas de Xosé Neira 

Vilas, o ullán de Gres que puxo 
nos libros fames, penurias, ledi-
cias, traballos e soños das nenas 
e nenos da aldea. O amigo da 
escola que nos fixo soñar cun-
ha caixiña coma Balbino cando 
agroman os carballos en abril.

Porque abril chega alfom-
brado de camelias e no bico das 
anduriñas viaxan por enriba 
dos cotos abrentes dourados 
nas verbas dos poetas.

Abril e viño novo, para se-
guir soñando o que fomos e 
poder fermentar novos soños 
que alenten a esperanza nestes 
tempos convulsos.  E cando no 
val abrolla a primavera todos 
pediremos viño en Sarandón 
sobre as raices do Carballo das 
Mentiras porque  queremos se-
guir soñando os nosos tempos.

Vémonos na XLIII Festa do 
Viño da Ulla e brindaremos po-
las xentes importantes.

Xentes importantes

DORA PEGITO QUINTÁS
A exaltación do Viño da 

Ulla en San Miguel de Saran-
dón, Concello de Vedra, é unha 
festa esperada e desexada na 
comarca, van pola 43ª edición 
facendo de abril o mes do en-
contro. Vístese de gala o campo 
da festa, mostrando a súa vida 
vitivinícola acompañando ta-
pas, artesanías, música, bailes e 
a boa organización da súa xen-
te, sen descoidar ningún deta-
lle dun gran evento. 

Puiden compartir o ano 
2024 cos meus veciños, ver 12 
adegas e preto de 10000 vi-
sitantes que asistían alegre-
mente a esta celebración. É 
un evento onde se difunde o 
atractivo turístico de Vedra e 
o seu contorno. Os Concellos 
veciños asisten presentando 
os seus “caldos” e mostrando 
as súas belezas naturais. Esta 
subzona do Ulla ten nos seus 
viños unha excelente carta de 
presentación. 

Queda no meu recordo o 
ano 2024 cando recibín “A Orde 
dous amigos/as do Viño da 
Ulla”. Agradecida á Asociación 

Veciñal por ter en conta e facer-
me sentir “veciña de Sarandón”. 

Para o agarimo non hai 
distancias, iso é o que sinto, 
amor por Vedra e San Miguel 
de Sarandón, onde se iniciaron 
as miñas raíces. Como penso a 
diario, a emigración separou 
familias, amigos, recordos…, 
pero o tempo deunos a recom-
pensa de poder volver, compar-
tir e vivir con xente moi queri-
da momentos únicos. A esta 
altura da miña vida deuse que 
dous dos meus tres fillos están 
a vivir en Galicia, compartindo 
unha etapa das súas vidas entre 
vostedes. A chegada a Vedra é 
volver a casa. 

Desexo para este Abril 2025 
unha fermosa festa, que supe-
ren os obxectivos e sintan que 
están nun lugar marabilloso, 
mantendo tradicións e logran-
do unha actividade económica 
para esta terra tan fértil. 

Boa festa!!!
Éxitos!!! 
Ata pronto!!!

43 anos

Dora Pegito, cuarta pola dereita, recibindo o nomeamento da Orde dos amigos/as do Viño da Ulla, na XLII Exalta-
ción do Viño da Ulla no ano 2024.

HENRIQUE NEIRA PEREIRA, 
VALDOULLA@YAHOO.ES

Unha pesqueira, tal como a 
define o ‘Dicionario da Real Aca-
demia Galega’, é un “dique ou 
presa construídos no curso dun 
río, desde onde se pesca ou coa 
que se desvía a auga para poder 
pescar”. A veciñanza de máis ida-
de da parroquia de San Miguel 
de Sarandón lembra aínda como 
a principios do século XX se colo-
caban gaiolas para pillar salmóns 
na canle do muíño do conde de 
Ximonde, situado na beira do río 
Ulla e na localidade de onde to-
mou o nome o seu título.

Suponse que para os salmóns 
era máis cómodo remontar o río 
en Ximonde a través da canle 
que saltar a considerable altura 
da presa que atravesa o Ulla de 
ribeira a ribeira nas proximida-
des do muíño do conde. 

Con todo, moito antes da 
existencia do título de conde, 
que data de 1766, xa había pes-
queiras no río Ulla en Ximon-
de. Revélannos a súa existencia 
dous documentos datados no 
6 de decembro do ano 1566 e 
conservados no Arquivo da Ca-

tedral de Santiago de Composte-
la. Os dous textos están relacio-
nados entre si: un deles é unha 
venda entre irmáns e o outro é 
un compromiso de recomprar 
o vendido. Quizais era unha 
maneira de facer un préstamo 
de diñeiro de forma temporal, 
a cambio dos beneficios que se 
podían obter das propiedades 
vendidas, que despois podían 
ser recompradas.

O primeiro documento reco-
lle a venda de Álvaro García do 
Campo, veciño de San Miguel 
de Sarandón, a favor de Juan do 
Campo, seu irmán, veciño de 
Santiago de Compostela, da sex-
ta parte do lugar de Ximonde, e 
da sexta parte de varios peixes 
que se obtiveran nas canles e 
pesqueiras de Ximonde no río 
Ulla, polo prezo de 40 ducados. 
As canles foran herdadas do pai, 
Gómez García do Campo, de 
maneira que podemos pensar 
que xa debían existir polo menos 
unhas décadas atrás.

O segundo documento é da 
mesma data que o anterior. Trá-
tase dun compromiso de Juan do 
Campo, veciño de Santiago, in-

dicando que lle volvería vender 
a seu irmán Álvaro García do 
Campo, veciño de San Miguel de 
Sarandón, a sexta parte do lugar 
de Ximonde coas súas canles, 
que o citado Álvaro lle vendera 
por un prezo de 40 ducados.

Reproducimos un fragmen-
to do primeiro documento onde 
fala do que se vende: “la sesta 

parte enteramente del lugar y to-
rre que se dize de Gimonde con 
sus casas” e “heredades arboles 
y plantados a montes y a fontes 
y con la sesta parte de los cana-
les y pesqueras de subida y de 
cada de tomar rreos hanguilas 
truchas y todo pescado que esta 
en el rrio de la Ulla que es en el 
dho lugar”.

As pesqueiras que aínda 
hoxe se poden ver en distintos 
lugares do Ulla, nalgúns lugares 
vencelladas a muíños, lémbran-
nos que antano os peixes eran 
moi abundantes no río: do ano 
1121 é un documento conserva-
do por unha familia padronesa 
que se refire ás pesqueiras de 
Herbón no río Ulla.

Cinco séculos de pesqueiras en Ximonde

Pesqueira do antigo muíño dos condes de Ximonde no río Ulla, coñecida como O Canaliño de Ximonde.
Foto: Henrique Neira Pereira

E máis próximo á época dos 
dous documentos de Ximon-
de, temos outro texto dos anos 
1514 ou 1515 que recolle datos 
sobre as propiedades, canles e 
pesqueiras do conde de Altami-
ra nas proximidades da torre de 
Cira (Silleda), aproximadamente 
na zona do río que baña a parro-
quia boqueixonesa de Ledesma. 
Este documendo indica: “des la 
Ponte Ledesma para çima en lo 
rio da Ulla muitas canales que 
teen muitas feytas, que todos 
son del conde mi señor e non le 

renden nada, en que se oubese 
quen por el conde fezese rende-
rian cada ano mill duzeas d’an-
gias e andorinas [=salmóns no-
vos] e peyxes, e perdense ansy”.

E o diario santiagués ‘Gace-
ta de Galicia’ do 18 de agosto de 
1905 publica na portada o texto 
‘Redada en Ribeira’, asinado na 
Mota (San Martiño de Riobó, A 
Estrada) o 1 de agosto por A. 
López Carballeira. Nel narra 
unha escena de pesca no río Ulla 
o 18 de xullo, festividade de San-
ta Mariña, á altura da parroquia 

estradense da que é patroa, Ri-
beira, que queda enfronte da de 
San Miguel de Sarandón.

Naquela época estendíanse 
redes no río Ulla e uns mozos en 
barca e outros nadando recollían 
os peixes, dos que di o autor do 
artigo: “Son, en su mayoría ‘es-
calos’ -especie de truchas- y tru-
chas de todos tamaños, de oscu-
ro lomo, albo vientre y pintados 
costados de manchas polícro-
mas, que lucen al rayo del sol y 
parecen canvidar con sus riquí-
sima carne fresca y palpitante”.

Muíño de Ximonde no río Ulla. Foto: Henrique Neira Pereira

MIGUEL FERREIRÓS EXPRE-
SIDENTE DE MOTOCLUB 
VAL DO ULLA

Outro ano mais chega a 
sempre agardada Festa do 
Viño da Ulla, ¡¡43 edición, case 

nada!! e nos, dende o Motoclub 
Val do Ulla estaremos ahí outro 
ano mais, xa recuperados do 
noso 25 aniversario neste pasa-
do 2024. 

Este ano voltamos, pero 

con novidades... Unha nova 
directiva, de xente nova e chea 
de forza, con ganas de seguir 
facendo ruxir os motores na 
Ulla, e parece ser que con toda 
a idea de dar moito que falar, 

esperemos que pra ben...ou 
non!!! Jajaja 

Sen mais, esperamos ver-
vos a todos na Festa do Viño, 
para seguir facendo medrar 
este evento e dar apoio a co-

misión que tanto esforzo pon 
da sua parte, e tamen coma 
sempre vemonos en agosto os 
días 15, 16 e 17 para encher de 
motos e festa a Ulla outro ano 
mais.

Motoclub Val do Ulla coas Festas do Viño



GUISO DE ARROZ CALDOSO CON BACALAO E LANGOSTINO AO 
VIÑO DA ULLA

4 racións
Ingredientes:
 - 400 gr. de arroz 
 - ½ pemento vermello 
 - ½ cebola 
 - 1/2 vasos de viño 
 - 16 langostinos 
 - 400 gr de bacalao troceado (sen espiñas) 
 - 1 dente de allo 
 - 1 tomate natural
 - 200 gr tomate frito
 - Colorante
 - Caldo de pescado
 
Elaboración:
Facer un sofrito cos pementos, o allo e a ce-
bola (todo picadiño), e logo o tamate natural, 
tamén picado.
Incorporar o arroz, os langostinos (colas) e o 
tomate frito. Remexer e botarlle o viño. Deixa-
lo evaporarse un pouco. Logo engadirlle o cal-
do de pescado (3 medidas de caldo por unha 
de arroz). Cando casi estea o arroz botarlle o 
bacalao (máis ou menos aos 15 minutos).
Nota: desde que se lle bota o caldo de pesca-
do ata que esté o arroz son máis ou menos 20 
minutos. Antes de servir quédalle ben un pou-
quiño perexil.

Receitas da Festa da Ulla
PISTO 

Ingredientes:
 - Un pouco de allo picado
 - 2 cebolas
 - 1 pemento vermello
 - 1 pemento verde
 - 3 tomates medianos
 - 1 berenxena pelada (pequena)
 - ½ calabacín
 - ½ litro de viño da Ulla
 - 3 botes de tomate frito (pequenos)
 
Elaboración:
Poñer aceite e allo picado. Logo botarlle a cebola, o pemento vermello máis 
o verde, e pochar un pouco. A continuación engadirlle o tomate pelado sen 
as pepitas e picado; e por último o calabacín máis a berenxena.
Botarlle o viño branco, case que cubra, reducir un pouco e despois o tomate 
frito.
Deixar facerse lentamente sen que se pegue.

RECUPERAMOS DÚAS ANTIGAS RECEITAS PUBLICADAS POLO XXXIII EXALTACIÓN DO VIÑO DA ULLA.

FRANCISCO COLLANTES 
CAROLLO

A vinculación de Castelao 
coas terras do Ulla vén dende 
o seu casamento con Virxinia 
Pereira, muller estreitamente li-
gada á comarca veciña da Estra-
da. Xa antes diso, o destino fixo 
que o seu avó  casase en Rianxo, 
como así el ben o relata “o mes-
mo apelido que eu levo procede da 
Ulla, dun avó meu que baixou á ri-
beira do mar coa mesma intención 
amorosa con que, decorridos moitos 
anos, rubín eu á montaña”.

En variadas referencias, 
móstrase un Castelao que goza 
das paisaxes da ribeira do Ulla, 
das icónicas escenas  onde o ver-
dor das parras ullás e a frondo-
sidade das árbores autóctonas 
vai unida aos conxuntos harmó-
nicos das distintas aldeas, dos 
adros das igrexas e da fidalguía 
dos pazos.

Castelao compartiu nas te-
rras do Ulla con grandes ami-
zades, tales como García Barros, 
Losada Diéguez, Otero Abellei-
ra e un montón máis de mulle-
res e homes bos e xenerosos.

Tamén tivo ocasión de sabo-

rear o polbo nas festas, de parti-
cipar de romarías e de mesas de 
pedra debaixo das parras onde 
nos faladoiros afloraban os pen-
samentos da loita política por 
facer unha Galiza máis xusta.

O autor de “Sempre en Gali-
za” participou de entrañables 
excursións, como a narrada por 
Ken Keirades no ano 1924 ao 
Pico Sacro ou a  San Xoán da 
Cova, onde García Barros  rela-
ta deste xeito a aventura, “Cas-
telao, en ves de avanzar con nós, 
quedouse un anaco atrás recostado 
sobre o céspede que facían mol esas 
carpaciñas enanas de cuia frol tanto 
gustan as abellas. Cando lle pare-
ceu tendeuse de papo abaixo, tirou 
a unha banda o chapeu e arrastro, 
camiñando sobre os cóbados, foise 
achegando pouquiño a pouco ó bor-
de do barranco e ó estar na beira foi 
botando a cabeza, tamén pouquiño 
a pouco, hastra botar os ollos o su-
ficiente para ver aquilo”.

Noutras ocasións, Castelao  
visitou  pazos e igrexas, parán-
dose en detalles moi presentes na 
súa obra, como os cruceiros, as 
estelas ou as torres. Mostra diso 
é o percorrido polos maxestosos 

xardíns do Pazo de Oca, xoia 
arquitectónica dun gran duca-
do que mostra a outra cara da 
moeda, esplendor e riqueza en 
oposición á das clases populares 
e obreiras con apenas privilexios.

As terras do Ulla actuaron 
como escenografía perfecta para 
as vivencias dun Castelao que 
recolleu nelas cada matiz orixinal 
e cada sentimento, que aflorou 
para ben na súa obra excepcional 
e na perpetuidade no tempo.

CASTELAO, polas terras da Ulla

Foto excursión Pico Sacro cedida por Familia García Barros

ANDRÉS COLLANTES
-Din que non lles gusta o viño 

e beben os “gin-tonís” eses que 
nin se sabe o que levan…

Era o que me dicía unha fina-
da veciña de Sarandón hai uns 
anos respondendo á miña negati-
va a probar o viño da casa do que 
tan fachendosa estaba.

“Os mozos non beben viño”; 
oímos cada vez máis esa sentenza 
en comidas populares, tabernas e 
en casas da comarca, e tristemente 
é certo. Segundo o Observatorio 
Español de los Mercados del Vino 
(OEMV) tan só o 8% dos mozos de 
18 a 25 anos son consumidores ha-
bituais de viño, este dato é espe-
cialmente relevante nun país con 
tanta cultura e producción viníco-
la coma o noso. Hai unha quebra 
xeracional enorme no consumo 
de viño, que nos desliga da nosa 
idiosincrasia coma sociedade con 
cultura de seu.

Noutros lugares do mundo 
o viño está en auxe entre os mo-
zos, nas discotecas dos Estados 
Unidos a última moda son os vi-
ños brancos frescos, coma o noso 
Albariño, algo que aquí é total-
mente impensable, pois semella 

que só hai espazo para destilados 
foráneos.

Cabe preguntar o porqué 
disto, se ben os motivos son va-
riados un deles é o relato que 
se vendeu durante anos sobre o 
viño, que pasou de ser a bebida 
máis popular entre a xente do 
común a estar rodeado dunha 
retórica “esnobista” que fai crer 
á mocidade que beber viño é 
pretencioso, ou que se requiren 
coñecementos previos. Outro 
dos motivos pode ser o prezo, xa 
que os viños galegos de calidade 
quedan fóra do presuposto que 
pode ter a mocidade cada vez 
máis precarizada. Cabe destacar 
tamén que somos a xeración que 
menos alcohol consume dende 
que se recollen datos. Hai quen 
explica que esta reducción é por 
motivos de saúde e conciencia 
sobre os perigos do alcohol pero 
somos a xeración que máis con-
sumo de risco fai, o chamado 
binge-drinking, co cal esta teoría 
parece pouco verosímil.

No caso concreto da Ulla, que 
refería ao comezo deste artigo, 
houbo unha ruptura no paso xe-
racional da cultura do viño. Hai 

poucas décadas, ao cumplir os 13 
anos todos os mozos aprendían a 
podar ou a enxertar bacelos, ago-
ra somos unha ínfima minoría os 
mozos que coidamos as nosas vi-
ñas e facemos o noso propio viño. 
Eu con 9 anos xa lle suxeitaba os 
vimbios a meus avós para atar, 
con 13 aprendín a podar, fixen os 
meus primeiros bacelos con 14 e 

con 16 fixen os meus primeiros 
moios de viño no lagar centenario 
da miña casa en Cimadevila. E por 
desgraza esta é unha excepción.

Coma ulláns do futuro, creo 
firmemente que temos o deber de 
aprender dos nosos maiores, de 
coidar as viñas que nos deixaron, 
de facer o noso viño e de difundi-
lo entre a nosa xente. O viño non 

é só unha parte fundamental da 
cultura e da historia da Ulla, se-
nón un vehículo para expresar a 
nosa identidade persoal e colec-
tiva, un mundo marabilloso para 
experimentar, para conectar cas 
nosas raíces e sobre todo, para 
desfrutar con bos amigos.

A fin de contas, somos os bace-
los novos dunha viña centenaria…

“Os mozos non beben viño”



XLIIIEXALTACIÓNDOVIÑODAULLA Abril 2025 - 40

SOFÍA RIVEIRO OLVEIRA, 
ASOCIACIÓN RAICEIROS

As cantareiras e a poesía 
popular oral protagonizarán o 
Día das Letras Galegas 2025 por 
acordo da Real Academia Gale-
ga, que quere render homenaxe 
a unha candidatura múltiple 
representativa “das moitas per-
soas, sobre todo, mulleres, que 
por toda Galicia coidaron, arre-
quentaron e transmitiron” unha 
tradición oral de contar a través 
da música o que acontece no día 
a día, facéndonos idea de oficios, 
costumes, lugares, xantares, tra-
ballos e festexos que se puideron 
dar e danse (cada vez menos) no 
país, a través de ruadas e seráns 
que xuntaban á xente ao ritmo 
das ferreñas.

En representación de todas 
elas, homenaxéase a Adolfina e 
Rosa Casás Rama (tía e sobriña, 
de Cerceda), a Eva Castiñeiras 
(Muxía) e ás Pandeireteiras de 
Mens, de Malpica de Berganti-
ños, que son Prudencia e Asun-
ción Garrido Ameijende e Ma-
nuela Lema Villar; mulleres que 
souberon conservar na memoria 
e transmitirlle a quen as quixo 

escoitar o que viñan facendo de 
sempre, tocar e cantar orgullosas 
do seu.

Non é a primeira vez que se 
dedica un 17 de maio colectivo, 
pois en 1998 destacouse a figura 
dos trobadores da ría de Vigo: 
Johán de Cangas, Meendinho e 
Martin Codax; pero si vai ser a 
primeira vez que sexa unha de-
dicatoria colectiva feminina, e 

non son tantas as ocasións que 
un 17 de maio se dedique ás mu-
lleres, xa que, das 62 edicións 
que ten esta conmemoración, só 
6 foron dedicadas a elas (Rosalía 
de Castro,1963; Francisca Herre-
ra Garrido, 1987; María Mariño, 
2007; María Victoria Moreno, 
2018; Xela Arias, 2021; e Luisa 
Villalta, 2024).

Tería algo que ver que fose, 

entre outras persoas, unha aca-
démica muller a que impulsou 
esta candidatura? Ana Boullón 
(Pobra do Caramiñal, 1962) lin-
güista e profesora da Facultade 
de Filoloxía da USC, investiga-
dora de referencia no eido da 
onomástica, tamén conseguiu 
que se homenaxeara a Luisa Vi-
llalta o ano pasado, foi quen pro-
puxo este recoñecemento.

O informe da RAG inclúe 
tamén ás novas xeracións de in-
térpretes: desde aquelas que re-
collían cantigas directamente nas 
aldeas, nos anos 70, 80 e 90, como 
Fuxan os Ventos, Milladoiro ou 
Leilía, como a quen incorpora 
novas técnicas e estilos musicais 
de tendencia actual, como Sés, 
Tanxugueiras ou Fillas de Cas-
sandra, por nomear a algunhas 
deste século.

A gran contribución que 
fixeron as cantareiras e pandei-
reteiras á cultura galega pon de 
relevo a importancia da transmi-
sión popular oral e como serviu 
para que artistas actuais leven o 
galego por todo tipo de escena-
rios, desde palcos de verbena a 
estadios de fútbol repletos, con 
repertorios alimentados daquela 
poesía popular oral que crearon e 
replicaron as nosas antepasadas, 
a través da música (outro tesouro 
patrimonial colectivo).

Se ben é certo, e como recollía 
a RAG no argumento da home-
naxe, as achegas de cantareiras e 
pandeireteiras quedaron relega-
das a unha esfera privada, ven-
cellada aos traballos da socieda-

Viva o viño e as mulleres

de labrega onde, durante -ou ao 
remate- dos traballos comunais, 
celebrábanse con música e baile 
- pensemos nas mallas, as esfo-
llas, as muiñadas, as matanzas, a 
vendima... - , e son os gaiteiros 
e tamborileiros quen ocupan a 
esfera pública e festeira de bai-
les e romarías, sendo icona da 
cultura e tradición galegas, vin-
do despois coros e orquestras a 
mudar ditos costumes e espazos. 
De igual xeito, marcou diferenza 
a música das aldeas e a das cida-
des, tendo que ir ás aldeas para 
atopar este tipo de música e bai-
le tradicionais.

Grazas á perseveranza das 
tocadoras e cantareiras de se-
guiren tocando e cantando, e de 
persoas que investigaron e fixe-
ron recollida, rexistro e traballo 
de campo (lembremos a Dorothé 
Schubarth e Antón Santamarina 
que rexistraron o Cancioneiro 
Popular Galego, 1984), pode-
mos mirar ao pasado e recoñe-
cer a contribución feita. De aí, 
esta merecida chamada de aten-
ción para facer xustiza por estas 
aportacións das mulleres á nosa 
lingua e sacalas do anonimato 
nesta gran festa da cultura gale-
ga, para poder cantar e bailar a 
ritmo de gaita e pandeireta va-
riedade de melodías, orixinais 
coplas e improvisados reperto-
rios en todas as festas.

A Festa do Viño da Ulla, nes-
ta actual edición, non é allea ao 
recoñecemento colectivo cara as 
cantareiras e a poesía popular 
oral, pois en todas as edicións 
celebradas, dun xeito ou dou-
tro, estiveron presentes tanto as 
tocadoras como a poesía popu-
lar oral.

En Raiceiros, fieis participan-
tes da Festa do Viño da Ulla, hai 
uns anos que fixemos un proxec-
to de recollida de coplas, cán-
tigas, cantares e mesmo xogos 
cantados, na contorna da Ulla, e 
que presentamos en formato de 
dobre publicación (2010): Coplas 
Ulláns e Cántigas da Ulla, tendo 
como un dos escenarios de re-
presentación a Festa do Viño.

Con este proxecto de re-
collida puidemos acreditar a 
riqueza inmaterial da transmi-
sión oral feita, sobre todo, por 
mulleres (foron 48 mulleres e 
26 homes informantes) e como 
o tema máis recorrente nas le-
tras é o amor, en 163 das 752 
coplas recollidas, aínda que 
tamén aparecen os temas do 
entroido, as festas, indo de ro-
maría ou os traballos do campo. 
Dicíamos naquela publicación 
que “ocasións non faltaban para 
cantar, ata que as circunstancias 
históricas -guerra, emigración, 
despoboación do rural entre 
outras- foron facendo que as co-

plas foran perdendo a forza que 
tiveran en épocas pasadas”.

Recoñecemos como se desin-
chou o fol, pero vemos como 
rexorden regueifas a ritmo de 
hip-hop e escoitamos as letras 
de Rosalía de Castro con Au-
to-Tune. Vaiámonos acostuman-
do a escoitar falar do “tradi” 
para referirse á música e baile 
tradicionais desde a óptica do 
século XXI que bebeu das raíces 
do folclore galego. Pode gustar-
nos máis ou menos, pero é sinal 
de que a lingua e a cultura ga-
legas seguen vivas. E non que-
riamos mesturar “touciño” con 
“velocidade” traendo ao título 
deste artigo unha popular can-
ción de Manolo Escobar, pero 
se nalgo coincidimos con este 
cantante andaluz é no retrouso 
que nós tamén celebramos, de 
que “viva o viño e as mulleres”, 
pero non porque sexan, o viño 
e as mulleres, agasallo do señor, 
como di a canción, senón por-
que o viño é grazas ao traballo 
e esforzo de homes e mulleres 
que o fan posible e as mulleres 
non son propiedade de nin-
guén, máis que delas mesmas.

Nunha festa como esta, nun 
ano de conmemoración como 
este e desde unha asociación 
como a nosa que reivindicamos a 
cultura de raíz, queremos pechar 
isto a ritmo de coplas que din 

máis do que nós podemos dicir.
Aí vos van unhas poucas que 

agardamos que toquedes e cante-
des para alegrar o corpo e a alma:

Bebín unha cunca de viño,
Todo o mundo me miraba.
Pagueino co meu diñeiro,
A ninguén lle debo nada.
(Coplas Ulláns, 2010)

Son da Ulla, son da Ulla,
sonche da rica ribeira,
onde se colleita o viño
hóuboche mazá e pera.
(Coplas Ulláns, 2010)

Daime viño, daime viño,
que auga non podo beber;
caeu un becho na fonte,
teño medo de morrer.

(Cantigueiro Popular da Limia 
Baixa, 1973)

Unha boa cantadora
Teño aquí par de min

Se me preghuntan por ela 
Direilles que non a vin
(Muiñeira de Corne)

Moito miras para minhe
seique me queres comere
Non son broa nin molete

Nin viño para bebere
(Cantigas de Rosa e Adolfina)

Xa non ten, non ten,
xa non ten ferreñas,

ferreñas non ten.
Xa non ten ferreñas

e mais toca ben.
(Pandeirada de Mens)

Viva a Festa do Viño da Ulla 
2025!

Algunhas notas históricas sobre o viño da Ulla

CLODIO GONZÁLEZ PÉREZ,
PATRÓN DO MUSEO DO 
POBO GALEGO

O viño das ribeiras do río Ulla 
é un viño moi antigo, que se ela-
bora dende hai máis dun milenio, 
como testifica que o 25 de outubro 
de 924 o rei Fruela II doe á igrexa 
de Santiago de Compostela varias 
vilas, –lugares–, e outras pose-
sións das que algunhas estaban 
na ribeira do Ulla, e conste no do-
cumento que llas dá cum edificiis, 
uineis, pomiferis, pascuis paduli-
bus... (cos  edificios, viñedos, po-
mares, pastos...)

Pero isto non quere dicir que as 
primeiras videiras ullás sexan de 
hai 1.101 anos, senón que nesta épo-
ca xa se cultivaban, e seguro que 
dende moito antes, como ocorre 
noutras terras vitícolas de Galicia.

A pesar que ao longo de tan-
tos anos se perdesen moitos docu-
mentos, aínda quedan algúns que 
dan fe que a viticultura era nestas 
ribeiras unha actividade impor-
tante, e que os labregos coidaban 
as videiras e elaboraban con es-
mero o viño. 

Ademais de varios nomes dos 
que traballaban a terra, tampouco 

faltan  algúns dos que viñan mer-
car o viño, e ata dos que se encar-
gaban das medidas para que non 
se cometese fraude. Dous destes 
últimos foron: Pedro Peiteado, ve-
ciño de San Miguel de Sarandón, 
que logo de exercer durante catro 
anos o “dereito de fiel medidor” de 
toda a parroquia, o 18 de outubro 
de 1665 cedeulle  o cargo a Grego-
rio da Fonte, tamén de Sarandón. 

Non faltan os documentos de 
foros, é dicir, contratos polos que 
os propietarios da terra déixanlla 
a outras persoas coa condición de 
que lle dean  ao ano en concepto 
de renda parte do froito, cartos, 
etc. Moi probable que aínda habe-
rá persoas maiores que se lembren 
de traballar así a terra, ou que o 
facían os pais, tendo en conta que 
os derradeiros foros non desapa-
recen ata 1973, despois dun prazo 
de dez anos para admitir deman-
das e trámites xudiciais.  

Como exemplos imos ver un 
foro e un subforo, ambos relacio-
nados co viño. O 9 de febreiro de 
1463, Maior Yánez, vicaria do mos-
teiro compostelán de Santa Cristi-
na, que desapareceu a mediados 
do século XVI e estaba entre a 

Porta da Pena e a rúa da Algalia 
de Arriba, concédelle a Gonzalo 
Favor e a súa muller Constanza 
Fernández, de San Miguel de Sa-
randón, todas as propiedades que 
posuía o cenobio no lugar de Ci-
madevila, durante as súas vidas, 
pagando de renda ao ano cinco 
celamíns (tegas ou ferrados), a me-
tade de millo miúdo ou paínzo e a 

outra de centeo, e a oitava parte do 
viño que se collese. 

Algunhas persoas, sobre todo 
cargos eclesiásticos, membros 
da nobreza e da fidalguía e ricos 
mercadores, posuían terras afo-
radas  principalmente dos mos-
teiros pero non as traballaban, 
senón que as repartían entre os 
labregos en varios subforos ou 

“foro en segundo grao”, propor-
cionándolles deste xeito, só como 
intermediarios, moito máis que o 
que eles tiñan que pagar. Así, por 
exemplo, o primeiro de abril de 
1572 o mercador Xoán das Seixas, 
veciño de Santiago, alúgalle un 
foro que tiña do mosteiro de San 
Martiño Pinario aos irmáns Xur-
xo e Xoán Varela, das parroquias 

de Santa Mariña de Ribeira e San 
Mamede de Ribadulla, respecti-
vamente. Consta que eran varias 
viñas de uvas tintas situadas no 
Vao, no lugar da Albela de Santa 
Cruz de Ribadulla, coa obriga de 
lle dar ao ano a cuarta parte do 
viño que houbese. Non sabemos o 
que pagaría el aos bieitos de San 
Martiño, pero seguro que menos.

Voulles poñer un exemplo de 
lampreas para que teñan unha 
idea do que eran os subforos, non 
das do Ulla, senón das do Tambre, 
pero outro tanto ocorría en todas 
partes: en 1631 o mosteiro de To-

xosoutos aforoulle varios caneiros 
próximos a Noia, a Xosé Cuer-
vo de Quirós para a súa sobriña 
Sancha de Lois Soutomaior por 
12 lampreas curadas ao ano, e en 
1660 esta tiña subforados só a me-
tade dos caneiros por 66 lampreas. 
Non dirán que non era bo negocio 
e sen levar ningún traballo.  

Os contratos forais adoitaban 
ser por un tempo determinado: 
por exemplo, quen os asinaba e 
dúas “voces” máis, de xeito que 
os últimos eran os netos. Tamén 
podían ser durante a vida de va-
rios reis ou papas. Velaquí un caso 

relacionado coa Ulla e o viño: o 
dous de decembro de 1580 o aba-
de de San Martiño Pinario conce-
deulle a Domingos Peiteado, veci-
ño de Santa Cruz de Ribadulla, a 
“primeira voz” do foro do lugar 
do Outeiro por finar o pai,  Pedro 
Peiteado, polo que daba ao ano 
seis reais e a cuarta parte do viño 
que se collese.  

Tampouco faltaban as vendas 
de viñas, que en xeral eran poucas 
debido a que a máis da terra esta-
ba aforada e pertencía a eclesiásti-
cos e a aristócratas. O 23 de maio 
de 1566, María Fernández, muller 

de Xácome do Souto, de Santa 
María de Oural (Boqueixón), ven-
deu por 32 reais a Gonzalvo Cao, 
de Santa Mariña de Ribeira (A Es-
trada), unha viña de uva tinta na 
parroquia de Santa María Mada-
lena da Ponte Ulla. 

O viño, tanto nas terras do 
Ulla como noutras comarcas viti-
vinícolas, era  un dos poucos ex-
cedentes que os labregos podían 
vender, en moitos casos bebendo 
eles auga parte do ano. Aínda 
que non todos eran pobres, como 
Pedro das Seixas, escribán do 
Rei, de número e do cabido de 
Santiago de Compostela, que o 
18 de xaneiro de 1630 vendeulle a 
Alberte Vázquez e a Fernando de 
Paraxó, de San Xoán de Barcala e 
San Vicenzo da Baña, respectiva-

mente, 50 moios de viño branco 
das súas adegas da Ponte Ulla 
por 2.600 reais. 

Se non dispoñían dos cartos e 
tiñan que mercar ao fiado, entón 
precisaban de que outras persoas 
respondesen por eles. Como foi 
o caso do xastre Pedro Festa, de 
Santa María Madalena da Ponte 
Ulla, que tivo que asinar xunto 
con outros fiadores un documen-
to polo que se comprometían a 
pagar a Diego Maldonado de la 
Carrera, cóengo de Santiago, 210 
reais por 60 canadas de viño tinto 
de Ribadulla.

Moito máis se pode contar do 
viño da Ulla: da súa historia, dos 
que traballan as viñas, dos que o 
mercan e tamén dos que o beben... 
Outra vez será.

A Exaltación do Viño da Ulla, 
celebrada anualmente na nosa 
comarca, é unha homenaxe á tra-
dición vinícola que marcou a vida 
de xeracións enteiras. Este even-
to non só celebra o viño, senón 
tamén os costumes, as cancións 
e as historias que foron transmi-
tidas ao longo dos anos. Nesta 
XLIII edición, recuperamos unha 

copla anónima que foi publicada 
na XXIII Exaltación do Viño da 
Ulla, en 2003, un testemuño da ri-
queza cultural que acompaña ás 
nosas festas.

A copla, aínda que de autor 
descoñecido, perdurou no tem-
po grazas á súa sinxeleza e ao 
eco dos seus versos, que captu-
ran a esencia do que significa 

vivir nunha terra de viñedos. 
Nela, reflíctese non só a admi-
ración polo viño da Ulla, senón 
tamén un profundo sentido de 
comunidade, dos lazos que unen 
aos habitantes da rexión. A copla 
fala da alegría que trae o viño, 
pero tamén das penas e as espe-
ranzas que se mesturan en cada 
copa compartida.

Nun mundo onde as tradi-
cións a miúdo corren o risco de 
perderse, rescatar estas mostras 
da cultura popular é un acto de 
gran valor. Cada verso desta co-
pla conéctanos con aqueles que, 
xeracións atrás, celebraban da 
mesma maneira o que para eles 
era unha xoia local. Ao recupe-
rar esta copla, non só estamos a 
preservar unha peza da nosa his-
toria, senón que tamén estamos 
a transmitir ás novas xeracións o 
significado profundo que o viño 
ten na nosa vida colectiva.

Así, ao brindar nesta XLIII 
Exaltación do Viño da Ulla, lem-
bramos a importancia de manter 
vivas as nosas tradicións, e, como 
sempre, facémolo cunha copa de 
viño da Ulla na man.

Coplas do viño

CARINA FRAGOSO PEGITO
Ante todo quero agradecerlle 

á Comisión de Festas por solicitar 
a miña participación neste xornal 
conmemorativo da XLIII Festa do 
Viño da Ulla. 

Como porteña e galega, esta 
terra representa unha parte im-
portante da miña identidade. E 
como gaiteira, un lazo cultural 
moi forte. 

Vivín a miña vida rodeada de 
emigrantes galegos en Bos Aires, 
de morriña, medrei na Sociedade 
de Vedra, onde non faltaban un 
bo viño nin unha gaita nas festas.  

Xa de pequena comezou a 
miña paixón pola música tradi-
cional. Primeiro foi meu pai quen 
participou nas primeiras clases 
de gaita, logo fun eu, e quedei en-
gaiolada para sempre da maxia 
da nosa gaita galega.

Hoxe quero facer unha lem-
branza e pequena homenaxe a un 
dos meus mestres, o grande Ave-
lino Rodríguez Arteaga.

El tamén era da Ulla, de Pon-
te Ledesma. Naceu en xaneiro 
de 1920 e faleceu en Bos Aires en 
1991. Aprendeu a tocar de oído 
como autodidacta, cunha frauta 

como tantos outros. Aos 9 anos, 
un primo regaloulle unha gaita, e 
aos 10 xa tocaba nun grupo. Sem-
pre nos dicía que xa de pequeno 
se lle daba ben a música. 

Segundo contou Avelino nun-
ha entrevista feita por Manuel 
Castro e publicada no Faro de Es-
paña en 1992, naquela época ha-
bía moitos gaiteiros bos, pero non 
compartían ese coñecemento. El 
aprendeu moito de gravacións 
dos Gaiteiros de Soutelo, e de 
moitos bos grupos que aproveita-
ba a escoitar cando ía pola Coru-
ña, por Ourense ou por Santiago.

Un dato que hai que destacar, 
nesta terra de requintas, como 
tamén menciona nesa entrevista, 
é que tocou co grupo Os Barreiros 
de Albín, durante 25 anos, ata que 
emigrou para Arxentina en 1948.

Xa en Bos Aires, foi inte-
grante de varios grupos como 
“Airiños da Ulla”, “Conjunto 
Sierra”, “Los Grovenses de Pon-
tevedra”… e no recordado gru-
po “Los Monfortinos”.

Foi un gran mestre de moitos 
gaiteiros da miña xeración que 
tivemos ese privilexio e impartiu 
clases en moitos centros galegos 

de Bos Aires, entre eles na Socie-
dade parroquial de Vedra.

Traballou 30 anos como capa-
taz de carpintería no xa desapa-
recido Banco Español. Na busca 
dun mellor son, e coas vantaxes 
do oficio, comezou a facer gaitas. 
Inicialmente só para el e,  máis 
tarde, por encargo de alumnos 
e gaiteiros da colectividade. Al-
gunhas das madeiras que utili-
zaba eran urunday e palo santo. A 
súa muller, Carmen Carvajales, 

axudáballe confeccionando os 
vestidos. Eu aínda conservo con 
moito esmero un punteiro feito 
por el.

Tamén fabricaba as súas 
propias palletas; todos os alum-
nos usabamos palletas feitas 
por el e lembro que, con aqueles 
foles de goma da época, gasta-
bamos moitas. 

Entre as pezas aprendidas 
de Avelino, podo destacar unha 
rumba, da que nunca lle pregun-

tei o nome e que, ademais, el in-
terpretaba nunha vella gravación 
xunto a Aurelio Sisto. Xa no sé-
culo XXI, co grupo Os Furafoles, 
gravamos a nosa versión nun CD.

É moito o que poderiamos 
contar deste marabilloso gaiteiro 
e excelente persoa que foi Aveli-
no Rodríguez Arteaga, aquí só 
deixo unhas pinceladas.

Levanto unha copa de viño 
da Ulla para brindar por el e polo 
legado que nos deixou.

Da Ulla a Bos Aires – homenaxe a un gaiteiro

NURIA CID ÁLVAREZ, PRO-
FESORA DE ENOLOGÍA DO 
CENTRO SUPERIOR DE HOS-
TELERÍA DE GALICIA

O consumo de viño no mun-
do experimentou importantes 
cambios nos últimos anos, re-
flectindo non só variacións nas 
preferencias dos consumidores, 
senón tamén o impacto de facto-
res económicos, climáticos e cul-
turais. Segundo os datos máis 
recentes da Organización Inter-
nacional da Viña e o Viño (OIV), 
o consumo global de viño en 
2023 estimouse en 221 millóns 
de hectolitros, o que representa 
unha caída do 2,6% en compa-
ración con 2022. Esta tendencia 
descendente non é un fenómeno 
illado, senón parte dunha evolu-
ción que vén observándose des-
de hai varios anos. 

Este descenso no consumo 
de viño ten varias explicacións. 
En primeiro lugar, a inflación 
global afectou ao poder adqui-
sitivo dos consumidores, o que 
levou a unha redución no con-
sumo de produtos non esen-
ciais, incluído o viño. Ademais, 
a crise económica que enfron-

taron varias rexións, agravada 
por eventos como a guerra en 
Ucraína, impactou na distribu-
ción e o comercio internacional 
do viño, reducindo a súa acce-
sibilidade nalgúns mercados. 
Outro factor crave é o cambio 
nos hábitos de consumo, espe-
cialmente entre as xeracións 
máis novas. A diferenza das 
xeracións anteriores, os consu-
midores actuais buscan alter-
nativas máis lixeiras, con me-
nos alcol e máis saudables. Esta 
tendencia impulsou o crece-
mento do mercado de cervexas 
artesás, bebidas espirituosas 
baixas en alcol e bebidas non 
alcohólicas, restando protago-
nismo ao viño tradicional. 

Aínda que o volume total 
de consumo diminuíu, o mer-
cado evolucionou en termos de 
preferencias. Observouse un in-
cremento na demanda de viños 
brancos e espumosos, que foron 
gañando terreo sobre os tintos. 
Isto responde á percepción de 
que os brancos e espumosos 
son máis refrescantes e ade-
cuados para diversas ocasións, 
ademais de que encaixan me-

llor coa tendencia de consumo 
moderado. Paralelamente, os 
viños ecolóxicos, biodinámicos 
e naturais, sen esquecer os vi-
ños desalcoholizados, gañaron 
popularidade, especialmente en 
Europa e América do Norte. Os 
consumidores buscan cada vez 
máis produtos sostibles, con 
menor intervención química e, 

en ocasións, con menor conti-
do alcohólico, o que impulsou 
a moitas adegas para adaptar 
os seus métodos de produción. 
Outro fenómeno é o crecemento 
de formatos alternativos de pre-
sentación. Os viños enlatados, 
bag-in-box e botellas de menor 
capacidade gañaron terreo, xa 
que ofrecen maior practicidad e 

reducen o desperdicio.
De acordo con os últimos da-

tos da OIV os países que seguen 
liderando a clasificación de con-
sumo en termos de volume, son: 

• Estados Unidos (33,3 Mill. 
hL) que a pesar de que o seu 
consumo mostrou lixeiras fluc-
tuaciones, mantense como un 
mercado crave. 

• Francia (24,4 Mill. hL), ocu-
pa o segundo lugar, aínda que 
o seu consumo foi diminuíndo 
debido a cambios nos hábitos 
dos consumidores e regulacións 
máis estritas sobre o alcol. 

• Italia (21,8 Mill. hL), un 
dos países con maior tradición 
vinícola, mantén un consumo 
estable.

• Alemaña (19,1 Mill. hL), é 
un mercado moi importante, es-
pecialmente na importación de 
viños de diferentes rexións do 
mundo. 

• Reino Unido (12,8 Mill. 
hL), tamén é un gran consumi-
dor de viño, a pesar de non ser 
un produtor relevante. 

• España, unha gran poten-
cia en superficie e produción, 
con 9,8 millóns de hl de viño 
consumido, ocupa o sexto posto. 

En termos per cápita/ano 
os principais países consu-
midores son: Portugal (61,7 
Litros/persoa), Francia (45,8 
L/p), Italia (42,1 L/p), Suíza 
(31,8 L/p), Austria (25,5 L/p), 
Alemaña (26,6 L/p), Australia 
(25,5 L/p), República Checa 
(24,4 L/p) e España (24 L/p) en 
noveno lugar.

A diminución do consumo e 
a sobreproducción xeraron pro-
blemas para a industria vitivi-
nícola, especialmente en países 
europeos cunha gran cantida-

de de viñedos. En Francia, por 
exemplo, tomáronse medidas 
drásticas como a eliminación de 
9.500 hectáreas de viñedos en 
Bordeus, con plans para arrin-
car ata 30.000 hectáreas a nivel 
nacional. En España, a situación 
é similar. A Denominación de 
Orixe Cualificada Rioxa presen-
ta unha sobreproducción que 
levou a propostas para eliminar 
6.700 hectáreas de viñedos co 
fin de equilibrar a oferta e a de-
manda. Estas medidas buscan 
estabilizar o mercado e evitar 
caídas nos prezos. 

A pesar da redución no 
volume consumido, o valor 
comercial do viño aumentou. 
Isto débese a que os consumi-
dores están dispostos a pagar 
máis por viños de calidade. Por 
exemplo, as exportacións da 
Denominación de Orixe Rías 
Baixas diminuíron un 3,8% en 
volume, pero o seu valor no 
mercado internacional aumen-
tou un 4,36%, superando os 
62 millóns de euros. Isto suxi-
re que a industria está a evo-
lucionar cara a un modelo no 
que prima a calidade sobre a 
cantidade, cun enfoque en vi-
ños premium que xeran máis 
ingresos mesmo se se venden 
en menor volume. 

O sector vitivinícola enfron-
ta varios desafíos nos próximos 

anos. A adaptación aos cambios 
nas preferencias dos consumi-
dores será clave para a supervi-
vencia de moitas adegas. Ade-
mais, o cambio climático está a 
afectar á produción en moitas 
rexións, obrigando aos produ-
tores para innovar en técnicas 
de cultivo e selección de varie-
dades de uva máis resistentes. 
Doutra banda, tamén existen 
oportunidades. A dixitalización 

e o comercio electrónico han 
permitido a moitas adegas che-
gar a novos mercados e diver-
sificar as súas canles de venda. 
Ademais, o auxe do enoturismo 
segue sendo unha vía importan-
te para conectar cos consumido-
res e xerar valor engadido. 

En conclusión, o consumo 
mundial de viño está en plena 
transformación. Mentres que 
os volumes totais disminuiron, 

as tendencias apuntan cara a 
un mercado máis diversificado, 
cun maior interese na calidade, 
a sustentabilidade e os formatos 
innovadores. Para a industria, a 
clave estará en adaptarse a es-
tas novas demandas, apostando 
pola diferenciación e a innova-
ción sen perder de vista a esen-
cia e tradición que fixeron do 
viño una das bebidas máis apre-
ciadas en todo o mundo.




